
İSLAM - TÜRK DÖVRÜNDƏ TÜRK KÜLTÜRÜ(*) 
 
 
Türk tarixinin bu səfhəsində qurulan siyasi təşəkküllər artıq tam bir 

"bozqır eli" sayılmaz. Sosial durum, iqtisadi həyat, idari və hərbi yönlərdən ol-
duğu kimi, dil, ədəbiyat, sənət etibarilə də türklər yeni bölgə və kültür şərtləri-
nin gərəklərinə uymuşlar, dolayısıyla əskisindən olduqca fərqli bir hüviyyətə bü-
rünmüşlər. Bu şərtlərdən biri islamiyyətin dünyəvi fəaliyyəti nizamlayan kitablı 
bir din olması, digəri də yerli xalqın islami əqidə və müəssisələrlə birlikdə əski 
İran (sasani) gələnəklərindən bir qismini yaşatmaqda davam etməsidir. Türklər 
yuxarıda dəfələrcə qeyd edildiyi kimi, davranışlarını çevrənin siyasi, sosial və 
kültürəl durumuna görə nizamlamaqda mahir olduqlarından idarə etdikləri böl-
gələrdə müsləman kütlələrin alışmış olduğu gələnək və quruluşlara müdaxilə et-
məmişlər. Bu münvalla sosial təbəqələşmənin davamı, xalq dili olan farsca ilə 
Quran dili olan ərəbcənin danışma və yazışmada, ədəbiyatda, dini və elmi əsər-
lərdə işlədilməsi, türk idarəçilər tərəfindən islami adlar, ünvan və ləqəblər götü-
rülməsi, mövcud hökumət təşkilatının qorunması, dövləti qoruma xidmətinə yerli 
ünsürlərin cəlb edilməsi, islami inanc və idealların dövlətdə üstün mənəvi güc du-
rumuna yüksəlməsi bu türk siyasi təşəkküllərinin özəllikləri olmuşdur. 

Fəqət bu türk dövlətləri tam bir "islam dövləti" də deyildir. Aradakı 
fərqlər təməldə və özdə olduğu üçün mühümdür. Türk-islam dövlətinin islam 
_______________ 
(*) Burada XIV əsrə qədər olan islam-türk dövlət və topluluqlarındakı türk kültürünün is-

lam çevrəsində göstərdiyi inkişafa qısaca təmas edilmişdir. Ancaq türk aydınlarının ol-
duqca yaxşı bildiyi və ehtiyac halında "İslam Ensiklopediyası"ndan və digər türkcə 
nəşrlərdən çox geniş bilgi almaq mümkün olduğu üçün bu dövr haqqındakı tarixi mə-
lumat təkrarlanmamış, sadəcə bəzi mühüm yeni biblioqrafiya verilmişdir. Buradakı açıqla-
malarımıza dayanılaraq XIV əsrdən sonrakı türk-islam siyasi quruluş və topluluqlarında 
davam edən milli kültürün sosial, hərbi, iqtisadi, dini, hüquqi yanları ilə asanlıqla təsbit 
edilə biləcəyi qənaətindəyik. 

dövlətindən ayrıldığı nöqtələr özəlliklə hökmranlıq anlayışı, dövlətdə hərbi xa-
rakter, dini davranış, torpaq rejimi və sosial haqlarda özünü göstərir. O halda bu 
türk dövlətləri islam dininin hakim olduğu ölkələrdə mövcud "kültür çevrəsi" 
dəyərləri ilə bozqır türk siyasi, sosial, hüquqi örf və gələnəklərinin bir-biri ilə 
qaynaşdığı, öxünəməxsus xarakterə sahib olduğu təşəkküllərdir. 

Bu qaynaşma əslində çox da asan olmamış, uzun bir keçid mərhələsini 
gərəkdirmişdir. Türklərin tək-tək və ya kiçik ailələr halında xilafət xidmətinə 
girmələri bir yana buraxılsa, ilk islam-türk siyasi quruluşu olan qaraxanilər za-
manı bu keçidin dövlət səviyyəsindəki dövrəsini təşkil edir. Gerçəkdən də Orta 
Asiyada xalqı yüzdə-yüzə yaxın türk əsilli bir sahədə qurulduğu üçün siyasi, 
ictimai və hüquqi yöndən türk olan bu dövlət dini baxımdan islamiyyəti təmsil 
etməklə türk-islam cəmiyyəti tipinə doğru körpü vəzifəsini yerinə yetirmiş olur-
du. İnkişaf səlcuqlularla tamamlandı. Öncəki qəznəvi dövlətində bu nəticə alı-
na bilməzdi, çünki yabançı etnik kütlə üzərində ancaq incə bir təbəqə meyda-
na gətirən və islam dünyasının kənarında fəaliyyətə keçən qəznəvi idarəçiləri-
nin bir yandan yerli ünsürə dayanmaq məcburiyyəti, digər tərəfdən siyasətlə-
rinin daha çox dışa (Hindistana) dönük olması onları belə bir imkandan məh-
rum buraxmışdı. Halbuki səlcuqlu dövləti müsəlman ölkələrin ortasında qurul-
muş və bütün siyasi, iqtisadi, dini icraatı doğrudan-doğruya bu məmləkətlərin 
məsələlərinə, türk və yerli müsəlman xalqın arzu və ehtiyaclarının təmin edil-
məsinə yönəlmişdi. Beləliklə, bu qaynaşmanı gerçəkləşdirmək surətilə türk-is-
lam dövlət və cəmiyyətini meydana gətirməyi bacaran Böyük Səlcuqlu impe-
riyası1 sonrakı min illık tarixə damğasını vuran bir böyük çağ vəsfini daşımaq-
dadır. 

 
 
 
 
 
 
 
 
 

1  Bu qaynaşmanı XI əsrin ikinci yarısından etibarən toplum həyatının hər səfhəsində: döv-
lət anlayışı, təşkilatı, dil (bax: DLT), iqtisadi fəaliyyət və s. görmək mümkündür. 

1.HÖKMRANLIQ 
 
 

a.Ü m u m i   v ə z i y y ə t 
 
Qaraxani dövlətində "arslan xan" ünvanlı "böyük xaqan" ölkənin şər-

qini, onun yüksək hakimiyyəti altında "buğra xan" ünvanlı digər bir xan da qər-
bi idarə edirdi. Buğra xan tamğaç (tafğaç, tabğaç) xan ünvanını daşıyırdı. Son-
ra "ilig (elig) " və "təgin" deyə anılan şahzadələr gəlirdi. Sonuncular arasında yı-
nal-təgin, yığan-təgin kimi qədəmələr vardı. Təginlikdən eligliyə, sonra buğra 
xanlığa və nəhayət arslan xanlığa yüksəlmək surətilə məmləkəti idarə edən 
xanədan üzvləri bölgələrinin mərkəzlərində (Balasağun, Özkənd, Kaşğar, 
Sayram, İlak, Buxara və s.) hərbi qüvvə saxlayır və mərkəzi hökumətin izni 
ilə öz adlarına pul kəsdirirdilər. Paytaxtda xaqanlara vəkalət edənlər ərkin, 
sağun kimi ünvanlar alırdılar. Kaşğarinin verdiyi bilgiyə görə2, başında xalq 
arasından yetişmiş vəzirlərə verilən "yuğruş" ünvanlı 3 bir zatın durduğu bir 
dövlət məclisi vardı. Bu heyət ilə xaqan arasındakı irtibatı tayanğu4 təmin 
edir, məmləkət içi və dışı yazılı münasibətlər bitigçi tərəfindən, maliyyə işləri 
ağıçı tərəfindən düzənlənirdi. Hətta əski "ügə" ünvanı belə davam etməkdə 
idi5. Xatun da xaqan qədər söz sahibi idi6. Görünür ki, qaraxani dövlətində 
idarə bozqır elinin davamı mahiyyətində idi. Yalnız təşkilatın üst qədəmələ-
rində əski xaqan yerinə arslan xan, yabğu yerinə buğra xan, şad yerinə ilig 
(yilig, elig) xan kimi bəzi istilah dəyişikliyi olmuşdu. İslami baxımdan görünən 

2 DLT, III, s. 41. 
3 Bax: M.F. Köprülü, Eski Türk Unvanlarına Âit Notlar, THİT Mec. II, s. 25-28, Alman-

cası, KCsA Suppl., 1939, s. 327-344. 
4 Hâcib, ulu hâcib, bax: İ. Kafesoğlu, Harezmşahlar Devleti Tarihi, s. 158, qeyd 99; G. 

Clauson, Turkish, s. 570a. 
5 Bax: Abû'l Fazl Bayhakî, Târih-i Bayhakî, neşr. Ganî-Fayyâz, Tahran, 1324. s. 496; G. 

Doerfer, Die Türkische und..., I, s. 157. 
6 Bax: KB, beyt, 109; Nizâmül-mülk, Siyâset-nâme, neşr. M. A. Köymen, Ankara 1976,  s. 

164 və ardı. 

yeniliklər bunlardı: islam dövlətində məşruluğun şərti kimi hökmdarlığın xə-
lifə tərəfindən təsdiqi, ölkədə xəlifə adına xütbə oxudulması; pulun üstündə 
xəlifənin adının yazılması, bir də xaqanın başı üzərində "çətir"7 daşınması idi. 
İslamiyyəti ilk qəbul edən Satuk Buğradan (Əbdül-Kərim) etibarən xanlar mü-
səlman ad və ləqəbləri almağa başlamışlar, fəqət "sultan" ünvanını ancaq XIII 
əsrə doğru işlətmişlər. 

Qaraxani dövlətində hökmranlıq, əsasda, bozqır eli məşruiyyət prinsi- 
pinə dayanırdı. 1070-ci ilə doğru Kaşğarda yazıldığı bilinən ünlü siyasət kitabı 
“Qutadğu Bilig”də bu xüsus göstərilməkdədir. Şəriət, xilafət kimi islam döv-
lətinin təməl ünsürlərindən, Qurandan, hədisdən və dini-hüquqi islam müəs-
sisələrindən bəhs edilməyən və əhalinin bir islam cəmiyyətindən ziyadə  türk 
topluluğu vəsfində tanıdıldığı bu əsərdə məşruluq əski türk "qut" və "törə" dü-
şüncələrinə dayandırılmışdır8. 

Daha ziyadə məhəlli bir islam dövləti durumundaki qəznəvilərdə hö- 
kmdarlığı xilafət məqamı tərəfindən təsdiq edilən və xəlifədən müxtəlif lə-
qəblər alan Mahmud, ehtimal ki, "sultan" ünvanı ilk tövcih edilən hökmdar ol-
muş9, sonra bu təbir bütün islam dövlət başqanları tərəfindən rəsmi ünvan 
olaraq istifadə edilmişdir. Ancaq siyasi inkişaf yönündən səlcuqlu imperiya-
sının davamı olub, formal baxımdan onun yüksək hakimiyyətində birər idari 
avtoritet vəsfini mühafizə edən atabəyliklər və daha ziyadə  türk ünvanlarının 
daşındığı Anadolu  türkmən bəyliklərində "sultan" ünvanı mövcud olmamışdır 
ki, bu da bütün Orta Şərq bölgəsində yayılmış müxtəlif siyasi quruluşların, bu 
arada Anadolu səlcuqlu qolunun məşru hökmranlığını öz üzərində daşıyan Bö-
yük Səlcuqlu imperiyasınun oynadığı mərkəzi rolu ortaya qoyur. 

Səlcuqlular başlanğıcda əski göytürk dövlət anlayışı və təşkilatını tətbiq 
edən oğuz-yabğu dövlətinin izində idilər. Başda yabğu vardı. İnal (inəl), yı-
nanç, inançu və bəy ünvanlı xanədan üzvləri onun ətrafında idari məsuliyyəti 
bölüşürdülər. Fəqət Xorasana keçəndən sonra dəyişikliklər göründü. Gerçək-

7 Sırmalı qədifədən şəmsiyyə, hakimiyyət əlaməti idi, bax: F. Köprülü,  həmin əsər, s. 26. 
8 Təfsilən bax: İ. Kafesoğlu, Kutadgu Bilig ve Kültür Tarihimizdeki Yeri, TED, sayı 1, 

1970, s. 11-27. Bilindiyi üzrə, hökmranlığı tanrının hədiyyəsi olaraq qəbul etməklə bir-
likdə törə hökmləri ilə sınırlayan bu anlayışın əski hind-iran düşüncəsi ilə bir ilgisi möv-
cud deyildir. Bax: həmin əsər, s. 27 və ardı. 

9 Əks fikirlər üçün bax: C. E. Bosworth, The Literature of the Early Ghaznavids, Oriens, 
XV, 1962, s. 222 və ardı. 

dən, 1040-cı il Dandanəkan (Taş-rabat) savaşının çox mühüm bir nəticəsi ola-
raq, səlcuqluların Xorasana yerləşməsi türk-islam dövlət və cəmiyyətinin tə-
şəkkülündə ən təsirli hadisə vəsfində görünməkdədir. Nişapur, Mərv, Səraxs, 
Tus və Bəlx kimi böyük yaşayış məskənlərini (şəhərləri və civar köyləri) içi-
nə alan Xorasan vilayəti eyni zamanda sahəsinin genişliyi və otlaqları ilə boz-
qırlı nüfusu ən yaxşı şəkildə barındıracaq bir ölkə durumunda idi. Ayrıca  türk-
lərin çox saylı qoyun, sığır, at sürülərindən əldə etdikləri məhsullar da şəhərli-
lərin və kəndlilərin ehtiyaclarını qarşılaması və yerli əl sənətlərinə xam maddə 
təşkil etməsi etibarilə bölgə iqtisadiyyatını tamamlayacaq mahiyyətdə idi. Belə-
liklə, səlcuqlu kütlələrinin əsl köç səbəbləri olan yer darlığını ortadan qaldırıb 
keçim sıxıntısını yox edən Xorasan, üstəlik, ortaçağ dünya ticarətinin bəlli-
başlı nöqtələrindən biri olaraq da böyük dəyər daşıyırdı. Bilxassə ana yolların 
bir-biri ilə qovuşduğu Nişapur şəhəri dolayısıyla strateji yönündən də çox 
əhəmiyyətli idi. İslam Şərqinin seçkin idarə, ədəbiyyat və elm adamlarını ye-
tişdirən zəngin kültür mərkəzi Xorasan saydığımız bu özəllikləri üzündən civar 
dövlətlər arasında (qaraxanilər, samanilər, qəznəvilər) şiddətli rəqabət mövzusu 
olmaqda və səlçuqlular üçün də ələ keçirilməsi əlzəm ana hədəf sayılmaqda 
idi. Bunu təşviq edən digər bir xüsus da Xorasan əhalisinin qismən türk olması 
idi. Səlcuqlulardan öncə də burada türklər yaşayırdılar. Əsasən tanınmış ərəb 
alimi əl-Cahiz (ölümü 869) ilə əl-Biruninin (ölümü 1051) qeydlərinə görə, 
xorasanlılarla çay (Ceyhun) ötəsindəki  türklər arasında ümumi düşüncə və 
yaşayış baxımından böyük fərq yoxdu. Bax bu iqtisadi, əsgəri, kültürəl və qöv-
mi xüsusiyyətlərilə Xorasan bölgəsi Səlcuqlu dövlətinin sağlamlaşmasını təmin 
etmiş və sonra əsrlərcə sürəcək Orta Şərq türk hakimiyyətinin xarakterini mü-
əyyənləşdirmişdir. 

Sosial və fikri həyat etibarilə "yerləşik" kültür dəyərlərinin yaşadığı şə- 
hər və qəsəbələrində islam xilafəti tərəfindən təmsil edilən Şərq-islam inanc 
və davranışlarının hökm sürdüyü, eyni zamanda, açıqlamağa çalışdığımız geniş 
imkanlar dolayısıyla bu kültürün gəlişdirildiyi Xorasan çevrəsində bozqırlar-
dan gələn səlcuqluların dövlət qura bilmələri ancaq islamiyyətin və məhəlli xü-
susiyyətlərin dəyərləndirilməsi ilə mümkündü və minlərcə illik bir idarəçilik 
gələnəyinə sahib səlcuqlu başbuğları da bunun fərqində idilər. İslamda və  
türkdə ortaq düşüncə olan ədalət və nizam sayğısı hələ 1038-ci ildə Tuğrul 
bəyin avanqardı sifəti ilə Nişapura gələn İbrahim Yınalın nitqindən anlaşıl-
maqda idi. Yınala görə, o zamana qədər ətrafda görünən asayişsizlik "kiçik 

adamların işi" idi. Fəqət artıq "adil padşah" Tuğrul bəyin idarəsi sayəsində 
kimsə nizamı pozmağa cəsarət edə bilməyəcəkdi10. Tuğrul bəy Nişapura gəlin-
cə, məşhur qazı Səidin tövsiyələrini dinlədi və işlərin düzənlənməsini Əbül-
Qasım ül-Kəvbani adlı yerli bir idarə adamına həvalə etdi. Bu zatın ilk səlcuqlu 
vəziri olaraq göstərilməsi və arxasından digər yerli vəzirlərin iş başına gətiril-
mələri ilə də aydın olur ki, Xorasanda yeni bir  türk-islam dövlətinin təməlləri 
atılmaqda idi. Tuğrul bəy "sultan" ünvanını almış, islam ad və ləqəbləri daşı-
mağa başlamış, Oğuz "yabğu" ünvanı yerinə "məlik" təbiri keçmiş və höku-
mətin çevrə örnəyinə görə təşkilatlandırılmasına girişilmişdi. 

 
 
b. İ s l a m  a m m ə (ictimai) h ü q u q u n d a  d ə y i ş i k l i k 
 
Ancaq bu dövlətin xilafət mərkəzinə uzaqlığı üzündən eyni bölgələrdə 

meydana çıxan tahirilər, səffarilər və samanilər kimi müsəlman-iranlı dövlətlər-
dən çox fərqli yanları vardı. Aşağıda açıqlayacağımız türk özəllikləri dışında, 
bu fərq başda hökmranlıq anlayışında görünürdü. Bilindiyi üzrə, islamiyyətdə 
dövlət başqanı (xəlifə) Allahın elçisi (rəsul) olan peyğəmbərimizə vəkillik 
etdiyi üçün "bütün müsəlmanların başı" (əmir əl-möminin) deyə anılır və o, 
insanların bütün dünya və axirət işləri daxil kainat nizamının, Allah kəlamının 
(Quran) əmir-nəhyləri (şəriət) dairəsində idarəsindən cavabdeh idi. Halbuki 
türk hökmdarı Tanrı bağışı "qut" yolu ilə yalnız yer üzündəki insanları idarə 
etməklə vəzifəli idi. Bax hakimiyyət anlayışındakı bu ayrılıq islam tarixində ilk 
dəfə Böyük Səlcuqlu imperatorluğu çağında ortaya çıxmış və  türk hökmdar-
ları dünyanı idarə etmə səlahiyyətini xəlifəyə devr etməyərək öz öhdələrinə 
almışlar. Daha öncəki islam dövlətlərində, hətta qəznəvilərdə belə, dövlət baş-
qanları "islam xəlifəsinə bağlı birər müsəlman əmir (komandan, idarəçi)" du-
rumunda ikən və xəlifənin yüksək avtoritetini tanıyaraq hər dürlü icraatda di-
ni çərçivə içində qalmağa, dünya məsələlərini də şəriət hökmlərinə görə yürüt-
məyə qeyrət edərkən, səlcuqlu sultanları hörmətdə qüsur etmədikləri xəlifəni 
sadəcə möhtərəm bir vətəndaş sayır və xilafət paytaxtı Bağdada  türk impera-
torluğunun sadə bir şəhəri gözü ilə baxırdılar. Bozqır türk dövlətlərində vic-
dan hürriyyəti şəklində, hətta qaraxanilərdə məşruiyyət prinsipi olaraq gö-

10 Bax: Tarih-i Bayhaki, s. 552. 

rünən, dünya işlərinin dindən ayrı tutulmasından ibarət bu əski türk gələnəyi 
xəlifə əl-Qaim Biəmrillahın pul və ərzaq təxsisatını artırmaqla yetinən Sultan 
Tuğrul bəyin səltənət məsələlərini öz üzərinə alması ilə felən qüvvəyə min-
mşdi11. Beləliklə, islam ammə hüququnda çox mühüm bir dəyişiklik meydana 
gəlmişdi ki, xəlifə ilə sultanı, biri dini, digəri dünyəvi olmaq üzrə bir-birinə 
dənk iki baş qəbul edən bu yeni anlayışa görə, türk hökmdarı artıq "xəlifəyə 
bağlı bir müsəlman əmiri" deyil, fəkət səltənətin gerçək sahibi və dünya işlə-
rindən sorumlu yeganə şəxs idi12. Yalnız şəriət ilə məşğul olan xəlifələr isə 
mərkəzi hökumət tərəfindən onlara verilən ərazidən keçim və gəlirlərini təmin 
edirdilər və hətta zaman-zaman xəlifənin sultan tərəfindən tanınması gərəkir-
di13. Abbasi xəlifəsinin dünya işlərindən uzaq tutulması xüsusunun səlcuqlular-
dan öncə büveyhilər idarəsində tətbiq edildiyi, dolayısıyla xəlifənin bu yeni 
anlayışa yabançı olmadığı görüşü məsələni açıqlamağa kafi deyildir. Sünni ab-
basi xilafəti prinsiplərini qüvvədə saxlanayacağı təbii olan şiə büveyhi dövləti 
başqanının gerçəkdə islam ictimai hüququna görə, bir "əmir"i durumunda ol-
duğu Misirdəki şiə fatimi xəlifəsinin direktivlərindən xaricə çıxa bilməyəcəyi 
unudulmamalıdır 14 . Şübhəsiz, nə büveyhilər, nə də digər islam dövlətləri 
laiklik deyə biləcəyimiz bu qavram ilə ilgili bir fikri əsasa sahib deyildilər. 
Səlcuqlularda isə normal dini tolerans sərhədlərinin çox üstündə bir prinsip 
olaraq görünən bu tətbiqat Sultan Tuğrul bəyin Bağdadda xilafət sarayında 
ehtişamlı bir törən ilə xəlifə tərəfindən "dünya hökmdarı" ("Şərqin və Qərbin 
hakimi") elan edilməsi (20 yanvar 1058) ilə məşruiyyət yönündən təscil 
edilmiş oldu. Bundan dolayı Sultan Məlikşah mədəni hüquqa aid yeni 
qanunlar çıxara bilirdi 15. Ölkəyə geniş ölçüdə vicdan hürriyyəti gətirən bu 

11 Bax: W. Barthold, ... Dersler, s. 95,98; Ziya Gökalp, bax: K. N. Duru, Ziya Gökalp, 
İstanbul 1949,  s. 105; J. Risler, həmin əsər, s. 222. 

12 Yeni durumun islam hüququ ilə uzlaşdırılması baxımından Nizamülmülkün və Qəzza-
linin düşüncələri üçün bax: A. K. S. Lambton, The İnternal Stucture of the Saljuq Empi-
re, The Cambridge History of İran, V, 1968, s. 206-212. 

13 Bax: İbn'ül-Esir, el-Bahir, nəşr edən: A. A. Tulaymat, Qahirə, 1963, s. 50; İbn'ül-Adim, 
Zubdat-ul-Haleb, II nəşr, S. ad-Dahhan, Beyrut 1954, s. 250. 

14  Büveyhilər dövründəki durumu abbasi xilafəti baxımından izah etməyə çalışan ünlü 
hüquqçu əl-Mavərdinin görüşü üçün bax: A.K.S. Lambton, həmin əsər s. 206. 

15 El-Mesail'ül-Melikşahiyedən 5 maddəlik qisim üçün bax: Muhammed b. Nizam'ül-Hü-
seyni, el-Uraza..., nəşr edən K. Süssheim, Misir, h. 1326, s. 69 və ardı,  türk. tərc. 
MTM, II/5, s. 249 və ardı. 

prinsip bir yandan elm, fikir və ədəbiyyat sahələrində sərbəst gəlişməyə daha 
çox imkan vermiş, bir yandan da islam məmləkətlərindəki müxtəlif məzhəb, 
təriqət mənsubları ilə qeyri-müslim ünsürlərin (zimmilərin) islami hüquq 
qaydalarına tabe olmaq məcburiyyətini xəfiflətdiyi üçün dövlət sərhədləri 
içindəki qələbəlik xristian, süryani, pavlikian, musəvi təbəənin dövlətə 
bağlanmasına böyük ölçüdə yardım etmişdir. Bu durum özəlliklə XII əsrə doğ-
ru Orta Şərqin siyasi xəritəsində diqqəti çəkəcək qədər aşıqdır. Səlcuqlulardan 
öncəki Şərq islam dünyasında Mavəraünnəhr və Xorasanın bir qismində 
samanilər, Sistanda səffarilər, Farsda şəbankarə, Cürcan həvalisində simcurilər 
və ziyarilər, Mazandaranda bavəndilər, Rüstəmdarda paduspanilər, Nihavənddə 
həsənveyhilər, İsfahanda və Həmədanda kakuyilər, Şirvan'da şirvanşahlar, 
Aranda şəddadilər, Dərbənddə haşimilər, Şimali Suriyada həmdanilər, 
Mosulda uqaylilər, Diyarbəkir və Məyyafariqində mərvanilər, Hələbdə 
mirdasilər, Hillədə məzyədilər16 və Bağdad ilə İraqi-Ərəbdə büveyhilər kimi 
bir-birinə qarşı cəbhə almış məhəlli hökumətlərin siyasi düşmənlikləri və eyni 
zamanda dürlü inanc və məzhəblərin xalq arasında meydana gətirdiyi münafi-
rətə qarşılıq, səlcuqlu imperatorluğunun gəlişdiyi zamanlardakı siyasi və mənə-
vi birlik “Qutadğu Bilig”dəki türk bəyi (hökmdarı) haqqındakı tövsifin17 ən 
yaxşı ifadəsidir. Tarixi qaynaqlarda çoxu "əs-Sultan ül-adil" deyə anılan türk 
dövlət başqanları haqq və ədalət "qanunlarını" yürütməkdə olduqları üçün dür-
lü din, məzhəb və düşüncəyə bağlı kütlələr hüzur içində günlük həyatlarını 
davam etdirirdilər. İmperatorluqda və digər türk-islam siyasi təşəkküllərində -
xalqın dini duyğularının təhriki ilə meydana gələn babai üsyanı (1239) ilə 
istilaçı monqollara qarşı dirənmə qeyrətləri dışında görünən bəzi iç mücadilə 
hərəkətləri, bilindiyi üzrə, bilxassə şahzadələr arasında baş verən iqtidar yarış-
malarının nəticəsi idi. Türk hökmranlığındaki qut prinsipi dolayısıyla da xalq 
bu kimi məsələlərlə çox da maraqlanmırdı. 

Buna qarşılıq, səlcuqlu imperatorluğu parçalandığı zaman idarənin zə- 
ifliyindən faydalanaraq əski dünyəvi iqtidarı təkrar qurmaq istəyən xəlifələrin 
İraq səlcuqlu dövlətinin yıxılmasında18 və bilxassə xəlifə ən-Nasir-li-dinillahın 
(1179-1225) Xarəzmşahlar imperatorluğunun süqutunda, islam-türk ölkələrinin 

16 Bu kiçik xanədanlar üçün ümumi bilgi, bax: C. E. Bosworth, The Political and Dynastic 
History of the İranian World / The Cambridge History of İran, V, 1968, s. 23-41. 

17 KB, tərc. R. R. Arat, 1959, s. 31, 36, 68 və ardı, 112, 126. 
18 Bax: İA. mad. Selçuklular, IV, 2. 

monqol istilası altına düşməsində oynadıqları mənfi rol xatırlanmağa də-
yər19. Digər tərəfdən Misir türk sultanı Bəybars abbasi ailəsindən birini (əl-
Müstənsir Billah) xilafət taxtına oturtmuş (1261), Dehli sultanlığında da ey-
ni "laik" görüş qüvvədə qalmışdır. Əlaüddin Qalaç bunu "dövlət ilə şəriət ayrı 
şeylər olub, biri hökmdara, digəri qazı və müftilərə aid şeylərdir" şəklində ifa-
də etmişdir20. Nəticə olaraq,  türklərin islam dünyasına gətirdiyi bu prinsip, 
yəni ammə mənfəətlərini qorumaqla vəzifəli dövlət avtoritetinin hər şeydən üs-
tün olduğu düşüncəsi Osmanlı daxil bütün türk-islam dövlətlərində hakim ol-
muşdur21 . 

Hökmranlıq bəhsində sultan zövcələrinin durumu da diqqəti çəkir. İs-
lam ammə hüququnda yeri olmayan xatunların türk-islam dövlətlərində əski  
türk gələnəyi icabı avtoritetlərini yürütməyə çalışdıqları görünür. Məsələn, 
Tuğrul bəy (xatunu Altuncan) və Alp Aslanın (xatunu Səfəriyə) zövcələrinin 
bu sultanlar üzərindəki təsirləri qaynaqlarda göstərilmişdir22. Sultan Məlikşahın 
zövcəsi qaraxani şahzadəsi Cəlaliyə (Tərkən) xatun da dövlət idarəsində çox 
təsirli idi. Siyasi təmasların bəzən öncə bu xatunla aparılaraq olğunlaşdırıldığı 
olurdu. Qaynaqlar bu xatunun ayrı bir divanı (hökumət) olduğunu da qeyd 
edirlər23. Bu yöndən Xarəzmşah Əlaüddin Təkişin xanımı, Əlaüddin Məhəm-
məd Xarəzmşahın anası, kanqlı şahzadəsi Tərkən xatun bilxassə mühümdür: 
ayrı divanı, ayrı sarayı vardı və sultanın əmrləri bu xatunun imzası olmadan 

19 Bax: İ. Kafesoğlu, Harezmşahlar Devleti Tarihi, s. 249 və ardı. 
20 Tarih-i Firûzsahidən bax: Y. H. Bayur, Hindistan Tarihi, I, 1946, s. 310. 
21 Burada qısaca qeyd etmək lazımdır ki, türk tarixinin parlaq bir mərhələsini təşkil edən 

Osmanlı imperiyasında səltənət ilə xilafət tək şəxsdə birləşdiyi zaman dəxi bu prinsipə 
riayət edilmişdir. Padşah eyni zamanda xəlifə olmasına rəğmən din işlərində ilk hökm 
"Babi-meşihat" (şeyxülislamlıq) tərəfindən verilirdi. Xilafət ilə səltənətin birləşdirilmə-
sindən doğan durum əski türk hökmranlıq anlayışına bir dönüş mənzərəsini verir. Məsə-
lən, Qanuni Süleyman qanunnaməsinin gərəkcəsində irəli sürülən görüşlər (bax: Kubbe-
Altı Akademi Mecmuası, il l7, sayı 1, Ocak 1978, s. 73) yuxarıda tarixi sənədlərini zikr 
etdiyimiz göytürk çağı hökmranlıq düşüncəsinin demək olar ki eynidir. 

22 Sıbt İbn'ül-Cevzi, Mir'at'üz-Zaman, nəşr edən A. Sevim, Ankara, 1968, s. 75; İbnûl-
Adim, Bugyat at-Talab..., nəşr edən A. Sevim, Ankara, 1976, s. 26.  

23 Bax: İA,  mad. Melikşah. 

keçərli sayılmırdı. Xarəzmşah Məhəmməd iqtidarının sonlarına doğru Səmər-
qəndə çəkilərək paytaxt Gürgənci ona verməyə məcbur olmuşdu24. 

c. C a h a n   h a k i m i y y ə t i 
 
Bozqır türk dövlət başqanının vəzifələrindən sayılan "cahanı idarə etmə" 

düşüncəsi türk-islam dövlətlərində də yaşamaqda idi. Oğuz xaqan dastanın-
dan və uyğur hökmdar ailəsinin mənşəyi əfsanəsindən başqa Qərbi Hun impe-
ratoru Attila, hun başbuğu Uldız, göytürk sərhəd komandanı türk-şad haqqın-
dakı tarixi vəsiqələrdə və Orxon kitabələrində görünən və "Günəşin doğduğu 
yerdən batdığı yerə qədər" dünyanın törəyə görə türk hökmdarı tərəfindən idarə 
edilməsi ülküsü olan əski türk cahan hakimiyyəti düşüncəsi25 səlcuqlu çevrə-
sində bütün canlılığını mühafizə edirdi. Mahmud Kaşğari belə deyir: "Tanrı döv-
lət günəşini türklərin bürcündə doğdurmuş, göylərdəki dairələrə bənzəyən dövlət-
ləri onun səltənəti ətrafında döndərmiş, türkləri yer üzünün hakimi etmişdir"26. 
Peyğəmbərimizin "Mənim türk adında bir ordum vardır" dediyini nəql edən 
Kaşğariyə görə27, türk adı Tanrı tərəfindən verilmişdir28. 

O zamanın ümumi əfkarında yayğın olduğu anlaşılan bu düşüncənin 
siyasi sahələrdə də əks-sədaları görünməkdə idi. Tuğrul bəydən sonra yenə 
xəlifə tərəfindən "Şərqin və Qərbin hakimi" elan edilən Böyük Sultan Mə-
likşah (25 aprel 1088) ölümündən az öncə Bağdadda topladığı hərb məcli-
sində Misirin və bütün Məğrib bölgəsinin zəbt edilməsini planlaşdırır,  oğlu 
Sultan Səncər isə xəlifəyə göndərdiyi 1133-cü il tarixli məktubunda "Ulu 
Tanrının lütfü ilə cahan padşahlığına yüksəldiyini" yazırdı. Digər tərəfdən 
Məhəmməd Xarəzmşah Suriya, Misir və civarının zəbtini planlaşdırırdı. 

Yeni fəth ediləcək ölkələrin müxtəlif bölgələrinə göndəriləcək xanə-
dan üzvlərinin öncədən bəlirlənməsi də cahan hakimiyyəti ülküsünün tətbi-
qatından idi. Oğuz dastanındaki ox motivi, uyğur əfsanəsində qardaşların 
bəlli bölgələrə sövq edilməsi, göytürk kitabələrindəki zəbt edilməsi düşünü-

24 İ. Kafesoğlu, Harezmşahlar Devleti Tarihi, s. 205-214. Səlcuqlu və Xarəzmşahlar dövrün-
də xatunlara Tərkən deyilməsi onların hökmranlıq hüququna ortaq sayıldıqlarını göstərir 
(bax: DLT, I, s. 376, 441; KB, beyt, 109, ayrıca bax: yux. III fəsil, qeyd 311). 

25 Bax: III fəsil, Hökmranlıq; ayrıca təfsilən bax: İ. Kafesoğlu, Türk Fütuhat Felsefesi, 
TED, sayı 2,1971, s. 3-16. 

26 DLT, I, s. 3. 
27 DLT, I, s. 354. 
28 DLT, I, s. 351. 

lən istiqamətə şahzadələr təyini ilə ilgili qeydlərlə, səlcuqluların Dandənə-
kan savaşından dərhal sonra toplanan məclisdə fütuhat yönlərinin və bura-
larda vəzifə alacaq başbuğların seçilməsi arasında bir eynilik mövcuddur. 
Ayrıca səlcuqlu idarəsi tərəfindən şüurlu bir şəkildə qərbə, Bizans sərhədlə-
rinə yığılan və son dərəcə əhəmiyyətli tarixi nəticələr verən türkmən köçləri-
nin29 mümkün qıldığı Malazgirt müharibəsi və Anadolunun fəthi də eyni ül-
künün zəfər halqalarından biridir. 

Bilindiyi üzrə, bütün insanlığa şamil olan səmavi dinlər (musəvilik, 
xristianlıq, islamiyyətdən hər birinin qayəsi də cahana yayılaraq dünyanı öz 
etiqad sistemi içinə almaqdır. Ancaq türk cahan hakimiyyəti ilə bunlardakı 
düşüncə arasında yenə əsaslı bir fərq vardır: insanların qardaşlığı və hüquq 
bərabərliyi hər dinin öz iman şərtləri və əməl qaydalarına bağlanmaqda və 
məsələn, islamiyyət və ya xristianlıq dışında qalanlar ikinci dərəcədən in- 
sanlar sayılmaqda ikən türk anlayışında göytürk kitabələrində açıqca ifadə 
olunduğu üzrə30, yer üzündə mövcud insan cinsi bir bütün sayılıb, toplu- luq-
lar arasında sosial, kültürəl, dini hər hansı bir qədəmə qəbul edilməyərək hər 
kəsə bətabər haqq və ədalət tanınmaqdadır. İslam dövlətlərində fəth edilən 
ölkələr islam dininə döndərilməyə və Quran dili olan ərəbcənin yayılmasına 
çalışıldığı və bu, bir vəzifə olduğu halda, türk-islam dövlətlərində müxtəlif 
din və məzhəbdən kütlələrin gələnəklərinə müdaxilə edilmədən yaşamaları-
nın təmin edilməsi səlcuqlulardan etibarən bütün  türk-islam siyasi təşəkkül-
lərində görünən türk hökmranlığında cahan hakimiyyəti prinsipinin özəlliyi 
mahiyyətindədir. 

Bununla bərabər, islam çevrəsindəki türk hakimiyyətinin hələ XI əsr-
dən itibarən islam və türk kültürlərinin bir-biri ilə qaynaşması sonucunu ver-
məyə başladığını xatırlatdıqdan sonra qeyd edək ki, islamiyyət başlıca mə- 
nəvi dayaq halına gəlmiş, türk dövlətləri tərəfindən bu dinin yayılması üçün 
böyük səy göstərilmişdir (bax: aş. Dini həyat). Bilxassə xristianlıq davası ilə 
savaşan səlibçi orduların ölkəni ağır təhdidlərə məruz qoyması qarşısında 
türk idarəçiləri də təbii olaraq islami inanc və duyğunu ilk planda tutmuşlar. 
Beləliklə, yuxarıda açıqlanan prinsip əsasda eyni qalmaqla bərabər türk-is-
lam çevrəsində bir düşüncə düzənlənməsi olmuş, yəni əski türk "mülk və 
millət" (ərkinlik üçün, kün üçün) prinsipi ilə sonrakı "din və dövlət" (din 

29 Bax: İA, mad. Selçuklular, III, 8. 
30 Bax: Kül Təgin, şərq, sətir 1, Bilgə, şərq, sətir 2. 

üçün, dövlət üçün) düsturu arasında müvazinət qurulmaq surətilə yeni bir 
düşüncə tərkibi ("dinü dövlət, mülkü millət") meydana gəlmişdir ki, bu, bilin-
diyi üzrə, fütuhatı xristian dünyasına dönük son Osmanlı imperatorluğunda 
öz inkişafının zirvəsinə çatmıştır. 

ç. Ö l k ə n i n  “t ə q s i m i"  m ə s ə l ə s i 
 
İslam-türk dövlətlərində bir bölgənin idarəsini alan xanədan üzvləri 

"məlik" adlandrılırdı. Bunlar imperiya paytaxtındakına bənzər bir hökumət 
quruluşuna, dolayısıyla ayrı "vəzir"lərə, ayrı hərbi qüvvələrə sahib olmaqla, 
xəlifə, sultan və öz adlarına xütbə oxutmaqla, "növbət" çaldırmaqla və izin 
alaraq pul kəsdirməklə bərabər, mərkəzdəki sultan tərəfindən təmsil edilən 
yüksək iqtidarı tanıyır, savaşlarını və siyasi təmaslarını imperiya tərəfindən 
düzənlənən ana siyasət çərçəvəsində yürüdürdülər. Başqa cür hərəkət edən-
lər təqib edilirdi. Məliklər dəyişdikcə və ya bölgələrində daralma və ya ge-
nişləmə olduqca vəzifə, yetki və sahələrinə aid fərmanların sultan tərəfindən 
yenilənməsi lazımdı. Vəliəhdlik müəssisəsi bozqır dövründən bəri (atadan 
oğula, oğul yaramırsa qardaşa) davam etməklə birlikdə xanədan mənsubları 
ailədən intiqal edən qutun özlərində də mövcud olduğu ("xarizmatik vəra-
sət", bax: yux. III fəsil, Vəliəhd) düşüncəsi ilə yüksək iqtidarı almaq qey-
rətinə girişirdilər ki, hüzursuzluqlara yol açan bu mücadilələr sonunda taxta 
felən sahib olanın gerçək "qut" ilə təchiz edilmiş olduğu inancı ilə onun ət-
rafında toplanırdılar. Beləliklə, gerçəkləşmiş bir düzənə qarşı dirənənlər 
"asi" sayılaraq təqibinə çalışılırdı. Bu etibarla qaraxanilərdə, səlcuqlularda 
və xarəzmşahlarda sıx görünən taxt qovğalarının mexanizmi  yanlış anlaşıl-
mamalı və istiqrarlı dövlət nizamının qurulduğu zamanlarda müxtəlif bölgə-
lərin başında bulunan xanədan üzvləri yüksək iqtidara bağlı məliklər olaraq, 
imperiyanın idarəsində və fütuhatda ortaq məsuliyyət daşıyan idarəçilər sa-
yılmalıdır. Necə ki Sultan Mətikşahın vəfatı (1092) ilə mərkəzdə iqtidar 
boşluğu hasil oluncaya qədər imparatorluqda hökmranlıq zədələnməmiş, 
dövlət bütünlüyü pozulmamışdır. Hətta bir nəsil sonra belə Sultan Səncər 
(1119-1157) Anadolu  səlcuqlu hökumətini hüquqən özünə bağlı düşünmüş31, 
danişmənd bəyi Qazinin "məlik" ünvanını təsdiq etmiş32 və məsələn, Anadolu  
səlcuqlu sultanı II Qılıc Arslan 1185-ci ildə ölkəsini 11 oğlu arasında güya "bö-

31 Bax: M. A. Köymen, Büyük Selçuklu İmparatorluğu, II, 1954, s. 402. 
32 Bax: İA, mad. Danişmendliler. 

lüşdürdüyü" halda Anadolu 11 dövlətə ayrılmamışdır. Ancaq eynən bozqır elin-
də olduğu kimi, mərkəzi iqtidar ortadan qalxdığı və ya istiqlalını itirdiyi zaman-
larda parçalanma görünməkdədir. İslam dünyasında 4 səlcuqlu dövləti, Şərqi 
Anadolu türkmən bəylikləri və atabəyliklər mərkəzi iqtidar zəifləyib çökdüyü 
üçün meydana gəlmişlər, sonrakı Anadolu bəylikləri də Anadolu  səlcuqlu 
dövlətinin monqol təhəkkümü altına düşməsi nəticəsində bu istilaçıları uzun 
müddət tanımağa razı olmayan uc türkmənləri tərəfindən inkişaf etdirilmişlər; 
eynən 630-cu ildə Çin hakimiyyətinə girən göytürk dövləti içində özbaşlarına 
dövlətlər qurmağa girişən uyğurlar, xəzərlər, oğuzlar, qarluqlar, türgişlər və 
bulğarlar kimi. Yalnız Hindistanda və Misirdə durum bir az fərqli görünür. 
Dehli sultanlığında (1206-1413) idarə başına bir-biri ardınca bir neçə ailə 
gəlmiş, Misir dövlətində (1250-1382) də qabiliyyətli şəxsiyyətlər ordunun təs- 
vibi ilə sultanlığa yüksəlmiş və ancaq Kalavundan sonra davamlı bir xanədan 
qurula bilmişdir. Bunlar hər halda birinin Türküstandan, digərinin qıpçaq 
bozqırlarından davamlı olaraq gələn qüvvələrlə bəslənməsinin nəticəsində döv-
lətdə yeni-yeni güclərin meydana çıxmış olması ilə açıqlana bilər. Necə ki tülu-
nilər  (875-905) və ağşidilər (935-969) belə bir ikmal dəstəyindən məhrum ol-
duqları üçün ömürləri qısa sürmüş, buna qarşılıq  səlcuqluların ilk dövrlərində 
çoxsaylı türkmən kütlələrinin qərbə axışı33 burada türk dövlətinin istiqrarını 
təmin etmiş, Anadolunun sürətlə türkləşməsini mümkün qılmış, lakin Orta 
Asiyada Teymur iqtidarının qurduğu baraj üzündən ikmalsız qalan Dehli sul-
tanlığında hakimiyyət yabançılara keçmişdir. Misirdə isə getdikcə azlıqda qalan 
türk ünsürünə qarşılıq bilxassə çərkəzlərin çoxalması iqtidarın dəyişməsi nə-
ticəsini doğurmuşdir. 

 
 
 

 
 

 
 
 
 

33 Yalnız Anadoluya 550-600 min civarında, bax: M. H. Yınanç, Anadolu'nun Fethi, 1944, 
s. 174 və ardı. 

2.TƏŞKİLAT 

 
İslam-türk dövlətlərində məqam və məmuriyyət adlarından və vəzir Ni- 

zamülmülkün "Siyasətnamə"sindən anlaşıldığına görə, hökumət təşkilatı və or-
du quruluşunda əsas etibarilə islam-İran gələnəyini davam etdirən qəznəvi 
türk dövləti səlcuqlulara və dolayısıyla sonrakı bütün türk-islam siyasi təşək-
küllərinə örnək olmuş durumdadır. Bununla bərabər, səlcuqlu dövründə ata-
bəy34, sübaşı, çavuş, tuğra, ulağ, cufğa kimi təşkilatla ilgili türkcə terminlər yaşa-
mışdır. Ayrıca, bəyləri daima türk ünvanları daşıyan türkmən bəylikləri dışın-
da, Türküstanın davamlı təsiri ilə Dehli sultanlığında heç olmazsa termin ola-
raq türk ünvanları uzun müddət görünmüşdür. Məsələn, əski yabğu təbirinin 
yerinə keçən "məlik" sözü ümumiyyətlə Hindistanda "xan" ünvanı ilə qarşılan-
mış, "yuğruş" ünvanı da mühafizə edilmişdir. Firuzşahın atası "Məlik Yuğruş" 
deyə anılırdı. 

 
 

a. H ö k m d a r  v ə  s a r a y 
 
Dövlət təşkilatının ən mükəmməl şəklini almış olduğu Böyük  Səlcuqlu 

imperiyası zamanında sultan (Məlikşah, Səncər, Böyük Sultan -əs-Sultan ül-
Əzəm) adına ölkənin hər tərəfində xütbə oxunur, pul onun adına kəsilir, fər-
manlara, "böyük divan" (mərkəzi hökumət) qərarlarına onun ismindən ibarət 
tuğrası çəkilirdi. Sultan türkcə adıyla bərabər bir müsəlman adı da alır, səltə-
nətin xilafət tərəfindən təsdiqi münasibəti ilə xəlifənin verdiyi ləqəbləri daşı-
yırdı. Savaşlarda və gəzilərdə başı üstündə çətir tutulur və daima yanında olan 
musiqi taqımı ("növbət") gündə 5 namaz vaxtında növbət çalırdı. Məliklər an-

34 İA, mad. Atabəy; ayrıca A. K. S. Lambton, həmin əsər, s. 239-244. 

caq 3 növbət çaldıra bilirdilər. Yalnız imperiyasınun çox genişləndiyi dövrdə 
özünün "İskəndəri-Sani" (II İskəndər) adlandırılmasını münasib görən Xa-
rəzmşah Sultan Əlaüddin Məhəmməd 5 növbəti məliklərə və tabe hökmdarlara 
təxsis edərək özü üçün gündə 2 dəfə (günəş doğarkən və batarkən) çalınmaq 
üzrə "Zülqərneyn növbəti" təyin etmişdi. Sultanlar həftənin müəyyən gün-
lərində dövlət ərkanını və komandanları qəbul edir, xalqın şikayətlərini din-
ləyir, qazıları təyin, iqtaları təvzi, tabe dövlət başqanlarının hökmdarlıqlarını, 
məliklərin idarəçiliklərini təsdiq edir, dövlətə qarşı işlənən suçlarla məşğul olan 
ali məhkəməyə (divani-məzalim)35 başqanlıq edirdilər. 

Doğrudan-doğruya sultanın şəxsinə bağlı olan saray (dərgah, bargah) 
belə təşkilatlanmışdı: haciblər (hacib ül-hüccab, hacibi-bozorq), çubdarlar (dəy-
nəkçilər), silahdarlar, bayraqdar (əmiri-ələm), camədar (əlbisə mühafizi), şərab-
dar, taştdar (abdar), əmiri-çeşnigir, əmiri-axur, vəkili-xas (sultan dairəsi naziri), 
sərhəng, nədimlər, mühasiblər. Bu vəzifəlilərin hamısı hökmdarın ən sadiq 
adamları arasından seçilirdi. 

 
 

b. H ö k u m ə t 
 
"Divani-səltənət" (böyük divan) deyilən hökumət başında "sahib di- 

vani-səltənət və ya divani-əla" (və ya xaceyi-bozorq) ünvanlı vəzirin durduğu di-
vani-vəzarətə bağlı olan 4 divandan (nazirlik) ibarət idi:  

1) Divani-tuğra (dövlətlərin bəzilərində divani-inşa, divani-risalət: iç və 
dış yazışmalar).  

2) Divani-istifa (maliyyə. Xalqdan yığılan vergilərin 36  toplandığı 
"xərc" /məsrəf/ xəzinəsi ilə xas ərazidən və tabe hökumətlərdən alınan vergi, 
hədiyyə və s. aid "əsl" /ehtiyat/ xəzinəni idarə edir və dövlətin ümumi gəlirlərini 
düzənləyir.  

3) Divani-ərz ül-ceyş (hərbiyyə).  
4) Divani-işraf (ümumi təftiş). Burada hərbi və ədli işlər dışındakı bü-

tün dövlət məmurları və müəməlatının tamamən müstəqil bir işraf quruluşu 
ilə nəzarət altında tutulması diqqətə dəyər. 

35 Bax: A. K. S. Lambton, həmin əsər, s. 227. 
36 Təfsilən: A. K. S. Lambton, həmin əsər, s. 248-256. 

Əyalət isə böyük divana bağlı və mərkəzi şəhərlərdə birər "şıxnə" (hərbi 
vali) olan əyalətlərlə məliklər idarəsindəki bölgələrə ayrılmışdı. Hər şəhər və 
qəsəbədə mülki idarədən sorumlu bir "amid", mali işlərə baxan bir "amil", 
xalq tərəfindən seçilən bir "rəis" və bələdiyyə işlərini görən bir "mühtəsib" var-
dı. Müxtəlif vəzifələrlə bütün ölkəyə yayılmış naiblər, vəkillər, katiblər, təh-
sildarlar və s. vardı ki, sayları xeyli çox idi. Ayrıca imperatorluqda "peyk"lər 
və "pərəndə"lərdən qurulu çabuq xəbər alma təşkilatı, müntəzəm ulağ (poçt) 
şəbəkəsi, hərbi və ticari baxımdan önəmli yollarda zastavalar və asayişin da-
im qorunması gərəkli yerlərdə "ribat"lar (təhkimli bina), "münxi" adlanan 
gizli istixbarat məmurları hökumət təşkilatını tamamlayan ünsürlərdi37. 

 
 

c. Ə d l i y y ə 
 
Ədliyyə şəri yarğı və örfi yarğı olaraq ikiyə ayrılmışdı. Qazılar şəri da-

valara baxaraq, başlarındakı "qazi-l-quzat" (qazılar qazısı, baş qazı) mərkəzdə 
(səlcuqlu dövründə Bağdadda) məhkəmə başqanı kimi bütün qazılara  nəzarət 
edirdi. Tərəkə, xeyriyyəçilik işləri və vəqflərin idarəsi, vəqfiyələrin tənzimi də 
qazılara aiddi. Hənəfi və şafıi fıqhi (hüququ) əsaslarına görə müamilə yürü-
dən qazıların hökmləri kəsindi, pozula bilməzdi. Ancaq bir qazının bilərək 
yanlış verdiyi bir hökm digər bir neçə qazı tərəfindən imzalı açıqlamalarla 
sultana ərz edilirdi. Örfi və qanuni məsələləri həll etməklə vəzifəli ayrı məh-
kəmələr vardı. Başında "əmiri-dad" və ya dadbəgin (ədliyyə naziri) və əyalətdə 
bunun naibləri və inzibat məmurlarının bulunduğu bu təşkilatın üstündə, ağır 
siyasi suçlar sultanın başqanlığındaki məhkəmə, yəni divani-məzalimdə (və ya 
türkcə yuvuluk us-sultan)38 hökmə bağlanırdı. Əyalətlərdə vəzir, vilayətlərdə 
vali, nahiyələrdə rəis, iqta ərazisində iqta sahibi hökmdarın təmsilçiləri idilər. 
Ordu mənsublarının davaları "qazıəsgər"lər tərəfindən görülürdü. Misirdə Sul-

37 Saray, mərkəz və əyalət təşkilatı üçün təfsilən bax: İ. Kafesoğlu, Sultan Melikşah devrin-
de..., s. 143-155; H. Horst, Die Staatsverwaltung der Grosselguquen und  Horezmšahs,  
1038-I23. Wiesbaden, 1964, s. 15-59; A. K. S. Lambton, həmin əsər, s. 257-268; A. K. 
S. Lambton, (türk. tərc.), Atabetû'l-Ketebe’ye Göre Sancar İmparatorluğunun Yönetimi, 
Belleten, 147, 1973, s. 365-394. 

38 Bax: Nesevi, Siret, nəşr edən O. Houdas, 1891, s. 167, H. Horst, həmin əsər, s. 92 və ar-
dı. Təbir ehtimal ki, yuwul=ağıllandırmaq sözündəndir,  bax: DLT, III, s. 80. 

tan Bəybars bir yenilik etmiş, 4 sünni məzhəb üçün ayrı-ayrı qazıların başına 
4 ayrı "qazi-l-quzat" təyin etmişdi ki, bu da şəri yöndən ədalətə işarət sayıl-
mışdı. Burada vurğulanası nöqtə ədliyyə işlərindən sorumlu şəxslərin böyük 
divan və ya əyalət divanları ilə, yəni hökumət ilə ilgiləri bulunmamasıdır. Be-
ləliklə, hər hansı bir siyasi və ya idari basqıya məruz qalmadan ədaləti yürüt-
mək mümkün olmaqda idi. 

Qısaca açıqlamağa çalışdığımız bu hökumət təşkilatı bəzi ufaq fərqlərlə 
və yer-yer isimlər dəyişməklə birlikdə funksiyalarını bir-birinə yaxın şəkildə da-
vam etmək üzrə, osmanlılara qədər türk-islam dövlətlərində, hətta Orta Şərq 
monqol təşkilatında mövcud olmuşdur. Dəyişiklik bilxassə Misirdə görülmək-
dədir. Sultan Bəybars zamanında katib üs-sirr, naqib ül-cüyuş, dəvadar kimi yeni 
vəzifəlilər təyin edilmiş və ən-Nasir Məhəmməd (ölümü 1309) tərəfindən mü-
hüm bölgələr "Naib üs-səltənə" deyilən ümumi valilərin idarəsinə verilmişdi. 
Məqsəd bütün icra yetkisini sultanın əlində toplamaqdı. Hətta eyni səbəbdən 
bir ara vəzirlik də ləğv edilərək bu vəzifə üç dairəyə ayrılmışdı. Sonra yenə 
əsl idarə nüfuzu vəzirdən də irəli bir əhəmiyyət qazanan ustad üd-dara keç-
mişdi. 

 
 

ç. O r d u 
 
Qaraxani, türkmən bəylikləri və başlanğıcda Anadolu səlcuqlu ordu- 

ları türklərdən ibarət idi. Qəznəvi ordusunda yerli ünsür böyük əksəriyyəti 
təşkil edirdi. Çünki əsasən yabançılara dayanmaq zorunda olan Sultan Mah-
mudun zəngin və bütpərəst hind racələrinə qarşı tərtiblədiyi məşhur səfərləri 
üçün qələbəlik və qatı müsəlman əsgərlərə ehtiyacı vardı. O zaman Xorasanda 
yayğın olan kərramilik məzhəbi tərəfdarlarından çox faydalanan Mahmud 
ayrıca islam ölkələrinə adamlar göndərərək "qazilər" toplayır və səfər zaman-
larında özlüyündən qatılanlar ("mütəvviyə" = könüllülər) ilə əsgər sayısı böyük 
rəqəmlərə yüksəlirdi. Bunlar yalnız qənimətdən pay alırdılar. Fəqət Sultan 
Mahmudun  səlcuqlulara da örnək olan "xassə" ordusu müxtəlif etnik ünsürlər 
arasından devşirilib xüsusi tərbiyə ilə yetişdirilirdi39. Böyük Sultan Məlikşah 
zamanında ortaçağın ən böyük hərbi gücü halına gələn səlcuqlu orduları müx-

39 Bax: İA. mad. Selçuklular, V, 4; C. E. Bosworth. "Ghaznevid Military Organisation", 
Der İslam, XXXV, s. 37-77, XXXVI, s. 4-37. 

təlif qövmlərdən seçilərək törən və protokolda özəl saray tərbiyəsinə tabe tu-
tulmuş və doğrudan-doğruya sultana bağlı "qulamani-saray"40 seçkin koman-
danların təlimi altında hər an savaşa hazır xassə ordusu məliklərin, şıxnələrin 
və dövlət ərkanının əsgərləri və sipahilərdən ibarət idi. Ayrıca tabe hökumət-
lərin yardımçı qüvvələri vardı. Künyələri divan dəftərlərində qeydli qula-
mani-saray ildə dörd dəfə maaş (bistqani) alırdı. Sultanlarla birlikdə səfərlərə 
qatılan və ya ağır cəza əməliyyatlarına məmur edilən şıxnəliklər, ümumi valilik 
etmiş Bozan, Porsuk, Aytəgin, Savtəgin, Aksunqur kimi türk əsilli komandan-
lara bağlı xassə ordusunun (qvardiyanın) nəfərləri iqta sahibi idi. “Siyasətna-
mə”də qəznəvi üsulu xassə ordusu qurmağın faydalarını sayıb-tökən vəzir Ni-
zamülmülkün sultanlarla soydaşlıqlarından dolayı türkmənlərdən də bir qrupun 
alınmasını tövsiyə etməsindən41 böyük əksəriyyəti yabançılardan təşkil edildiyi 
anlaşılan xassə ordusu əfradından hər birinə imperiyanın müxtəlif köşələrində 
"iqta" ərazilər verilmişdi. Beləliklə, hərəkət halında ikən bu əfradın getdiyi böl-
gədəki iqtasından maaşını alması təmin edilirdi. Türkmən bəylərinin bəzən sər-
keşlik edə bilmələrinə42 qarşılıq qulamani-saray və xassə ordusu mənsublarının 
sultana qeydsiz-şərtsiz bağlılıqları diqqətə dəyər. İmperatorluğun hər tərəfinə 
dağılmış və yenə onlara ayrılan iqta torpaqlarından keçimlərini və təchizatını 
təmin edən süvari qüvvələri ("sipahiyan") də çox qələbəlik idi. 

 Səlcuqlu dövri təşkilatında aparılan mühim yenilik də bu hərbi iqta idi. 
Bu, bir torpaq bağışı deyildi və asanlıqla malikanəyə dönən məlum islami iq-
tadan da fərqli idi. Bir sorumluya əmanət edilən ərazi yaxşı işlədildiyi, yaxşı 
baxıldığı müddətcə sərəncamda qalır, əks halda, ən gec üç il sonra ondan alınıb 
orduya əsgər bəsləyən layiqli birinə verilirdi. Beləliklə, bir tərəfdən şəxsi heyə-
ti çox yüksək olan orduların dövlətə külfət yükləmədən bəslənməsini və təchi-
zatını mümkün qılan, digər yandan verim ölçüsündə vergi artacağı üçün iqta 
sahiblərinin də qeyrəti ilə məmləkətin zəngin və abad hala gəlməsinə yardım 
edən bu səlcuqlu iqta üsulunun əslində əski türk "miri" torpaq hüququnun yeni 

40 Bu qulaman (təki qulam=dəliqanlı) hüquqi və sosial baxımdan "məmlük" durumunda 
olub, kölə deyildir (bax: yux. Kuman-qıpçaqlar: Misir türk dövləti; ayrıca, II bölüm, 
qeyd 803; III, qeyd 133). 

41 Bax: Siyasətnamə, nəşr edən A. Xalxali, Tehran, 1310 ş., fəsil, 26. 
42 Məsələn, Sultan Məlikşaha qarşı Artuk bəy və Əbül-Qasim, bax: İ.Kafesoğlu, Sultan 

Melikşah Devlində..., s. 51, 57, 102-105. 

şərtlərə uydurulması olduğu sanılmaqdadır43. Bunlardan başqa, lazım olduqda 
xalqdan muzdlu əsgər (haşər) də toplanırdı. Dövlətin başından sonuna qədər 
böyük fəthlər edən, bilxassə uclarda (sərhədlərdə) öz bəylərinin idarəsində 
vurucu qüvvə olaraq əmsalsız xidmətlər göstərən türkmənləri də səlcuqlu ordu-
larına əlavə etsək əski türk 10-lu sistemi üzərinə qurulu Böyük Səlcuqlu əsgəri 
gücünün44 əzəməti və dövlətin əsgəri xarakteri ortaya çıxmış olar. 

Dehli sultanlığında ordu xalaclar çoxluqda olmaq üzrə türk idi və Hin-
distanda hərbi uğurların xeyli asan əldə edildiyi anlaşılırdı. Sultan Balabanın 
ifadəsi ilə "7-8 min türk atlısı 200 min hind əsgərindən üstün" idi45. Şair Xosrov  
Dəhləvi (ölümü 1325) də "türkün qarşısında hind arslanın qarşısında ceyran ki-
midir" deyirdi46. Sultanlığın son zamanlarında Orta Asiyadan türklərin gəlişi 
çox seyrəkləşdiyi üçün ordunun ehtiyacını yerlilərin hesabına ödəmək lazım 
gəldiyindən zəifləmiş olan iqtidar nəhayət yabançılara intiqal etmişdi. 

Xarəzmşahlarda yerli hissələr yanında ordunun əsl vurucu nüvəsini 
kanqlı, kimək və qıpçaq-uran kimi bozqırlı türklər meydana gətirməkdə idi. 
Bu quruluş Sultan Təkiş zamanında (1172-1200) başlamış, xanımı Tərkən 
xatunun əqrəbaları sifətilə Xarəzmşahlar torpaqlarına axın edən bozqırlı ün-
sürlərin çoxalması ilə getdikcə artaraq oğlu Əlaüddin Məhəmmədin əsl dayağı 
olmuşdu. Ancaq Xarəzmşaha böyük bir imperatorluq qazandıran bu ordunun 
daha ziyadə Tərkən xatunun tərəfini tutması və bundan da mühüm olmaq üz-
rə, yerli xalq ilə bir dürlü qaynaşa bilməməsi Sultan Məhəmmədin monqollar 
qarşısında pərişan düşüb dövlətini itirərək bütün Orta Şərqin monqol basqısı 
altına girməsini asanlaşdırmışdı47. 

Misirdə isə ordunun qıpçaq türklərindən təşkilinə böyük əhəmiyyət 
verilmiş, bundan dolayı Sultan Kotuz, Bəybars və Kalavunun anayurdu olan 
qıpçaq bozqırı (Dəşti-Qıpçaq) ilə bağlantının qorunmasına diqqət edilmişdi. 
Oradan türk gənclərinin dəniz yolu ilə Misirə gəlmələrini təmin etmək üçün 

43 İqta sistemi, təfsilən, H. Horst, həmin əsər, s. 60-87; İA. mad. İkta; A. K S. Lambton, 
həmin əsər, s. 230-239. 

44 Bax: İbn'ül-Adim, Bugyat at-Talab, nəşr edən A. Sevim, Ankara, 1976, s. 67, mətn, s. 27. 
45 Bax: Y. H. Bayur, Hindistan Tarihi, I, s. 348. 
46 M. E. Elliot-Dowson, The History of İndia..., III, s. 561, Y. H. Bayur, həmin əsər, Xos-

rovun türk ordusunu öyən bir şeiri (Nuh Sipehr adlı əsərindən) ilə Hazain'ül-Fütuhundan 
bir parça üçün bax: E. Mercil, "Emir Husrev-i Dihlevi", Türk Kültürü Araştırmaları, 
XVI, 1-2, 1978, s. 192 və ardı. 

47 Təfsilən bax: İ. Kafesoğlu, Harezmşahlar Devleti Tarihi, s. 91-101, 210, 221, 265 və ardı. 

Bizans ilə müqavilələr bağlanırdı. Əlbəttə, qıpçaq bozqırı və Qafqazlar hə- va-
lisindən gətirilən gənclərin arasında slavyanlar, rumlar və özəlliklə çərkəzlər 
də vardı. Ancaq bunların qarnizonları ayrı idi. Türklər Nil çayı üzərində bir 
adada oturur ("Məmaliki-bəhriyyə"), digərləri Qahirə qalasında ("Məmaliki- 
bürciyyə") iqamət edirdilər. Əski "qulamani-saray"a bənzəyən "Məmaliki- 
sultaniyyə"nin dışındaki iqtalı orduya "cünd ül-halqa" deyilirdi. Sultan Kalavun 
zamanında ölkədə yeni bir ərazi kadastrı tərtib edilərək əlverişli torpaqlar 24 
parçaya bölünmüş, bunun 4-ü xas sayılmış, 10-u cünd ül-halqa əfradına ayrıl-
mış, qalanı da komandanlara verilmişdi. Komandanların bəsləyib savaşa hazır 
tutdukları və onların adlarını öz "nisbə"ləri olaraq işlədən (məsələn, Zahiri, 
Barsbayi, Dəmirtaşi kimi) əfrad "məmaliki-üməra" adlanırdı. Əyalətlərdə sipa-
hilər və ayrıca savaş zamanında orduya qatılan "mütəvviyyə" (könüllülər) də 
vardı. Cünd ül-halqada türklər iqtaları öz adlarına keçirdikləri halda digər əs-
gərlər komandan və rəisləri aracılığı ilə iqtadan faydalanırdılar. 

Donanmaya gəlincə, burada Qəznəvi Sultan Mahmudun İndusda Cat 
deyə anılan yerli kütlələrə karşı hazırlatdığı çay flotu ilə  səlcuqlularda, Süley-
man şahın İznikdəki vəkili Əbül-Qasimin Kius limanında (Gəmlik körfəzi) 
inşasına başlatdığı (1087-ci illərdə), fəqət dərhal Bizans tərəfindən məhv edilən 
kiçik çapdakı dəniz qüvvələri anılmağa dəyər. Fəqət bu islam-türk dövlətləri 
çağında ən qüvvətli və Bizans ilə boy ölçüşəcək donanmanı İzmir bəyi Çakan 
inşa etdirmiş48 və Misir Türk Dövləti də qüvvətli donanmaya sahib olmuşdu. 
Özəlliklə, ordusunu dövrün ən üstün silahları ilə təchiz edən Sultan Bəybars 
zamanında Aralıq dənizi və Qırmızı dənizdə gəlişdirilmiş tərsanələrdə müxtəlif 
gəmilər düzəldilirdi49. Səlcuqluların da Alanya və Sinopda tərsanələri vardı. 

48 Bax: İ. Kafesoğlu, Sultan Melikşah Devrinde..., s. 103, 107-112. 
49 Təfsilən bax: İ. H. Uzunçarşılı,Osmanlı Dövleti Teşkilatına Medhal,1941, s. 327-472. 

3.  XALQ VƏ TORPAQ 
 
Türk idarəçiləri yerli əhalinin işlərinə və yaşayış tərzlərinə doğrudan 

doğruya müdaxilə etmədikləri üçün türk-islam dövlətləri zamanında sosial du-
rum ümumiyyətlə əski dövr görünüşünü mühafizə etmişdi. Dövlət məmur- luq-
ları əksərən irsiliyə dayanmaqda olub50 iqtidar dəyişmələrində dəxi çox vaxt 
eyni ailədə qalır; mali baxımdan müxtəlif əyalət və mərkəzlərdə, daha zi-
yadə məhəlli şərtlər və gələnəklər göz önündə tutulurdu. Şəhərlərdə idari 
məqam sahibi olmanın və ya mali gücün verdiyi imkanlar dolayısıyla nüfuz 
qazanan böyük ailələr davam edirdi51. Kəndlərdə dehqanlar da belə idi. Nüfuz-
lu digər bir zümrə də din adamları idi. Bunlar hər tərəfdə yayğın hənəfi, şafii 
məzhəblərindəki xalq üzərində, seyidlər və şəriflər isə bilxassə Bağdad, Bəs-
rə və Bəhreyn bölgələrində qələbəlik olan şiələr üzərində çox təsirli idilər. 
Şəhər və qəsəbələrdə orta və kiçik tüccarlar, əsnaf, dükançı, kiçik sənət ərba-
bı ayrı-ayrı lojalar təşkil etmişdilər. Əhali ümumiyyətlə hənəfi, şafii "rəis"lərin, 
şiələr "nəqib"lərin ətrafında toplanmış olub, böyük mərkəzlərdə işsiz-gücsüz 
taqımı da öz aralarında təşkilatlı halda idilər. Savaş zamanlarında "mütəviyyə" 

və ya "haşər" olaraq orduya qatılan bu sonuncular rindlər, əyyarlar, səttarlar və 
s. kimi dürlü isimlər altında sufiyanə bir həyat yaşayırdılar. Ova, qır, tarlalarda 
çalışan köylü isə torpaqlarının xas və ya iqta durumuna görə dövlətin himayə-
sində keçimini davam etdirirdi. Kəndlilər hüquqi yöndən şəhər əhalisi qədər 
hür olub, əllərindəki torpaqlara işləyə bildikləri müddətcə vərasət yolu ilə sahib 
olduqlarından qarın toxluğuna çalışdırılan işçi durumunda deyildilər. 

Qələbəlik türk kütlələrinin də Orta Şərq və Aralıq dənizi bölgəsinin so-
sial və iqtisadi şərtləri içində getdikcə kəndliləşərək yerləşik tərzə yatqın-
laşdığı türk-islam dövlətlərində ev, həyət, ağıl kimi əmlak özəl mülkiyyətə 
daxil olsa da, əkilən ərazi və ormanlar -bozqır elindəki otlaq və yaylaqlar ki-

50 Məsələn, Nizamülmülkün ailəsi üçün bax: Xondemir, Düstur ul-vüzəra, nəşr edən S. 
Nəfisi, Tehran, 1317ş., s. 149-167, 187 və ardı. 

51 Məsələn, Beyhəq şəhəri üçün bax: İbn Fındık, Tarih-i Bayhak, nəşr edən A. Bəhmənyar, 
Tehran, 1317 ş. və  Buxarada Al-i Burhan, bax: İA, mad. 

mi dövlət malı idi. Ölkə ərazisi xas, iqta, xəraci olmaq üzrə 3-ə ayrılmış, 
saraya aid xaslar dışındaki torpaqlar iqta ərazisi olaraq ordu mənsubları ara-
sında bölüşdürülmüşdü. Buralarda qəsəbələrdən ən kiçik yaşayış yerlərinə 
qədər vergiyə tabe əhali ilə hər kəsin vergiyə tabe varlığı qeyd və təsbit edi-
lərək, səri və örfi vergilər halında yığılırdı. Xas və xəraci torpaqlardan əldə 
edilən pul dövlət xəzinəsinə yatırılır, iqta ərazisinin vergiləri də iqta sahiblə-
rinə ödənirdi. 

İqtalarda çalışan "rəiyyət"dən (kəndli, əkinçi) alınacaq vergi nisbəti 
bölgəsinə, istehsal maddəsi cinsinə və verimlilik dərəcəsinə görə, hər il di-
van dəftərlərində göstərilmək üzrə "böyük divan" tərəfindən təsbit edilirdi. 
İqta sahibləri bu miqdardakı vergidən ("mali-haqq") artığını ala bilməzdilər. 
İfrat tələblər halında və ya rəiyyətin mülkünə əl uzadıldığı və ya ailə toxu-
nulmazlığına təcavüz edildiyi zamanlar kəndli və əkinçi "böyük divan"a və 
hətta doğrudan-doğruya sultana şikayət edə bilər, iqta sahibindən büsbütün 
xoşnud deyilsə başqa yerə göçə bilərdi 52 . Misirdə ən-Nasir Məhəmməd 
digər ərazilər arasında iqtanın da illik gəlirlərini "misal" deyilən sənədlərlə 
təsbit etdirmiş, beləliklə, kəndliyə basqı yollarını daha da qapatmış və bu, 
Misir türk dövlətinin sonuna qədər davam etmişdi. 

Böyük səlcuqlu imperiyası çağında başlamış olduğunu göstərdiyimiz 
hərbi iqta üsulu türk-islam topluluqlarının hərbi olduğu qədər idari və hü- 
quqi ən sağlam təməllərindən birini təşkil edirdi. Anadolu  səlcuqlu dövlə-
tində monqol istilası üzündən düzən pozulunca iqta ərazilərinin "yurdluq" 
(mülk) halına gətirilməsi, yəni "miri" torpaq rejiminin soysuzlaşması ordu- 
nun dağılmasına, iqtasız qalan sipahilərin çıxardığı hüzursuzluq dövlətin 
çökməsində başlıca səbəb olmuşdur53. 

Türk-islam dövlətlərində bozqırlı türkün kəndli kültürünə doğru 
meyl etməsində başlıca amillərdən olan iqtisadi duruma gəlincə, türklərin 
meydana gətirdiyi siyasi istiqrar və qüdrətli orduların nəzarətində işləyən 
müntəzəm təşkilat, ticarət yollarının qorunması Orta Asiya-Şərqi Avropa 
arasında və yenə Uzaq Şərq-Hindistan-Aralıq dənizi limanları-Avropa ara-
sındakı ticari fəaliyyəti sürətləndirmiş, dövlətlərə böyük maliyyə dəstəyi 

52 Bax: Nizam'ül-Mülk, Siyasətnamə, fəsil 5, 38; türk. tərc. M. A. Köymen, Ankara, 1982, s. 41, 
170. 

53 Bax: O. Turan, Türkiye  Selçuklularında Toprak Hukuku, Belleten, sayı 47, 1948, s. 554; İA, 
mad.  Kılıç Arslan, IV. 

təmin etmişdi. Türk dövlət və imperatorluqlarında məlzəmə, təchizat, savaş 
alətləri baxımından tam və çoxsaylı orduların təşkili, bayramlarda, düyün-
lərdə, rəsmi ziyafətlərdə mənbələrimizin göstərdiyi ehtişam və böyük məs-
rəflər rifahı və zənginliyi, eyni zamanda xalq arasında keçim darlığından 
doğan bir hərəkətdən bəhs edilməməsi iqtisadi müvazinətin varlığını gös-
tərir. Bu xüsuslar kəsdirilən pullardan da anlaşılmaqdadır. Səlcuqlu impe-
riyasında Tuğrul bəy, Alp Arslan, Məlikşah, Səncər altın pul kəsdirmişlər, 
Kirman  səlcuqlu məliki Kavurdun pulu ("Nəqdi-Kavurdi) 150 il sonra dəxi 
dəyərini qorumuşdur. Ərbildə Gök-börü belə qızıl pul zərb etmişdi. Bu yön-
dən səlcuqlu dövrünün parlaq çağı olan Sultan Məlikşah zamanında dövlət 
gəlirlərinin yekunu bugünkü hesabla bəlkə trilyonlardan çox idi. Bilxassə 
xaçlı səfərlərinin sarsıntıya uğratdığı Anadolu və Suriya iqtisadiyyatının is-
tilaçı xaçlı ehtirası sürətini kəsdiyi tarixlərdə canlanması və Anadolunun 
qitələr arası tranzit mərkəzi olmaq baxımından böyük dəyərini təqdir edərək 
hərbi, ticari siyasətlərini bu əsasa görə quran səlcuqlu sultanları sayəsində 
olkə daha güclü olaraq inkişaf etmiş və Türkiyə keçmişində bəlkə ən firavan 
dövrünü yaşamışdır. Qızıl pul kəsdirən Sultan Qılıc Arslan II ilə yüksək sə-
viyyəyə çatdığı görünən iqtisadi inkişafı geniş abadlıq fəaliyyətindən və ya-
zılı vəsiqələrdən başqa, yurdu başdan-başa örtən karvansaraylardan da anla-
maq mümkündür. O tarixdə Anadolu nüfusunun böyük əksəriyyətini meyda-
na gətirən türklər ənənəvi heyvandarlıq dışında əsnaf, sənətkar, nəqliyyəçi, 
işçi və s. olaraq bütün iqtisadi həyata qatılmışlar, bunun nəticəsində vaxtilə 
dar divarlar içində birər qaladan ibarət olan qəsəbələr böyümüş, genişlənmiş 
və Konya, Amasya, Tokat, Kayseri, Ərzurum, Harput, Ankara, sahillərdə 
Samsun, Sinop, Antalya və başqa şəhərlər, qapalı çarşıları, camiləri, mədrə-
sələri və imarətxana, darüşşəfa, xəstəxana kimi kültürəl və sosial təsisləri ilə 
birər mərkəzi türk-islam bəldəsi halında yüksəlmişlər, bunlardan Aksaray, 
Kırşəhir, Əlaiyə (Alanya) və türkçə adlar daşıyan daha bir çoxları türklər 
tərəfindən qurulmuşlar. 

Bu türk-islam dövlətlərində iqtisadi fəaliyyətin doğrudan-doğruya 
müsəlman türklərə intiqalının başqa mühüm bir səbəbi də abbasi xəlifəsi ən- 
Nasirli-dinillahın rəhbərliyi altında bütün islam ölkələrində qurulmasına ça-
lışılan və son dərəcədə düzənli və intizamlı olaraq yürüdülən lojalar tərzin-
dəki əxilik təşkilatıdır. Qeyri-müslimlərə qapalı olan bu təşkilat müsəlman 
məslək ərbabına bir növ imtiyaz təmin etdiyindən bir yandan türklərin şəhər 

iqtisadiyyatına girmələrini asanlaşdırmış, digər tərəfdən müxtəlif sənət və iş 
sahələrində çalışan, fəqət lojalar dışında qaldıqları üçün dürlü çətinliklərlə 
qarşılaşan qeyri-müslim ünsürün özlüyündən böyük ölçüdə islamlaşmasını 
təmin etmişdir. Çünki, bilindiyi üzrə, Anadolunun türkləşməsində basqı, 
göçürmə və öldürmə olmadığı kimi, islamlaşmasında da siyasi və idari hər  
hansı bir zorakılıq barədə söz ola bilməz54. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

54 Təfsilən bax: İA, mad.  Selçuklular, VI, 1, 2. 

4. DİNİ HƏYAT 

 
 

             a. D i n  s i y a s ə t i 
 
Hələ IX əsrin ortalarında Balasağun dolaylarında 10 min evlik türk 

(türkmən=qarluq) kütləsinin müsəlman olması ilə başlayan türklərin Orta 
Şərqdə təsirli bir siyasi güc halına gəldikləri dövrdə bölgə kültür çevrəsinin 
ən mühüm ünsürü, şübhəsiz, din idi. İslamın yerinə yetirilməsi gərəkli va-
cibələri arasında başlıcası da bu dini yaymaqdı. Əsasən "cihad" anlayışı 
türklərin fütuhat fəlsəfəsinə uyğun gəlir, fateh ruhlarını oxşayırdı. Bu səbəb-
lərlə qaraxanilər yalnız Mavəraünnəhrin əski kültür mərkəzləri Buxara və 
Səmərqənddə deyil, daha şərqdə, Kaşğar və dolaylarında islamiyyəti yay-
ğınlaşdıran qurumlar meydana gətirdikləri kimi, bu uğurda mücadilələrə də 
girişirdilər. XI əsrin ikinci yarısında İli-Yama çayları arasında yaşayan qey-
ri-müslim basmıl, yabaku boyları ilə çarpışmışdılar55. İç Asiyanın dağlıq 
bölgələrindən gələn izdihamlı türklərə də islamlaşmaları üçün xanlıq ərazi-
sində yer verilmişdi. Qaraxani idarəçiləri bu baxımdan daha ziyadə uyğurla-
rı hədəf almaqda idilər, zira manixeist və  buddist olan bu türk topluluğunu 
haq yoluna gətirilməsi gərəkli "zındıq"lar olaraq görürdülər56. Qəznəvilərdə 
dövlət-xalq birliyini təmin edən yeganə ünsür islamiyyət olduğu üçün mü-
səlmanlıq tərəfi ağır basan bu türk dövlətinin əfqanlar və gurlarla aparılan 
çətin savaşların qayəsi onları islamiyyətə qazanmaqdı57. Ayrıca rafızi kar-
matilərlə də mücadilə edən qəznəvilər ən böyük uğura, şübhəsiz ki, Şimali 

55 DLT, III, s. 281. 
56 Təfsilən bax: T. Banguoğlu, Uygurlar ve Uygurca Üzerine, Türk Dili Araştırmaları Yıl-

lığı, 1958, s. 87-113. 
57 Sultan Mahmudun İç Asiya uyğur dövləti ilə münasibət qurmaq üçün onların islamiyyəti 

qəbul etməsi gərəkdiyi haqqında uyğur xanına məktubu üçün bax: Minorsky-Mervezi, s. 
21; ayrıca təfsilən, Ö. İzgi, Uygur, Gazne, Kitanlar Arasındakı Münasebetler, Tarih Ens. 
Dergisi, sayı 7-8, 1977, s. 11 və ardı. 

Hindistanda çatmışdılar: Sultan Mahmudun 17 hind səfəri (1001-1027) ilə 
İndus-Pəncab həvalisinə götürdüyü islamiyyət sonra oğulları və Dehli türk 
sultanları vasitəsilə daha yayğınlaşdırılmış və bu, bugünkü müsəlman Pa-
kistan dövlətinin təməli olmuşdur. Xalac ailəsindən Əlaüddin Məhəmmədin 
(1296-1316) qeyrətləri ilə islamiyyət Dəkkana qədər gedib çatmışdı. Ana-
dolunun fəthində də Bizansın əlindəki torpaqların "küffar"dan qurtarılması 
lüzumu kimi bir "cihad" havasına girmək türk başbuğlarının vəzifələrini 
asanlaşdırmışdı. İslamiyyət-türklük mənəvi birliyinin təmin edildiyi, həm 
türkün qüdrət və şanını, həm islam dinini yüksəltmək kimi bir qayə uğrunda 
gəlişən bu yeni ruh xaçlı ordularının bütün səylərini sıfıra düşürməklə qal-
mamış, monqol istilaçılığını da öz islami-türk mühtəvasında əritmiş və bi-
lindiyi üzrə, 1000 illik bir dövrdə türk-islam dövlət və topluluqlarının ana 
siyasət cizgilərindən birini təsbit etmişdir. 

 
 

b. S ü n n i l i k – ş i ə l i k 
 
İslam kültür çevrəsində türklər daha ziyadə şiə təmayüllü iranlılarla 

təmas qurmalarına rəğmən böyük əksəriyyətlə sünni idilər. Çünki irani gələ-
nəklərlə ilgisi az olan sünnilik eyni zamanda türk düşüncəsinə uyğun düşən 
bir əqliliyi ehtiva edirdi. Türklər sünniliyin dörd qolundan biri olan hənəfi-
liyi mənimsəmişdilər. Səbəbi də bu məzhəbin insanda iradəni tanıyaraq ilahi 
əmrin ağıl yolu ilə dəlilləndirməyi caiz görməsi və bəzi hüquqi əsaslarının 
türk əsillli olduğu sanılan səmərqəndli Əbu Mənsur ul-Maturidi (ölümü 944) 
tərəfindən Mavəraünnəhr türk çevrəsində işlənmiş olması idi58. Dolayısıyla 
hənəfiliyin islami hüquq nizamını zaman və şərtlərın icablarına uydurmağı 
mümkün qılmaq və s. yönləri ilə gerçəkçi və tətbiqi tərəfi yüksəkdi. Türk 
dövlət anlayışı baxımından çox tətminkar olan bu duruma əlavə olaraq ab-
basi xəlifələrinin də eyni məzhəbi təmsil etmələri islam-türk dövlətləri ilə 
xilafət arasındakı münasibətləri xeyli qüvvətləndirirdi. Bundan dolayı səl-
cuqlu başbuğlarının Xorasanda siyasət səhnəsinə çıxmalarını abbasi xəlifəsi 
ilgi ilə qarşılamış və onlarla sürətlə təmas qurma imkanlarını aramışdı. Tuğ-

58 Bax: M. T. Tanci, Abu Mansur al-Maturidi, İlahiyat Fakültesi Dergisi, I-Il, 1958, s 1-12; 
H. Z. Üken, İslam Düşüncesi, 1946, s. 68, 92; A. Vehbi Ecer, Abu Mansur al-Matüridi, 
Milli Kültür Dergisi, sayı 10, 1977, s. 28-33. 

411 

                                                 



TÜRK MİLLİ KÜLTÜRÜ 

rul bəyin Nişapura birinci girişində (1038) xəlifə əl-Qaim tərəfindən səlcuq-
lulara göndərilən elçiyə, qaynaqlara görə, türkmənlərin təxribat etmələrinin 
qarşısını almaq tapşırılmışdı. Təxribatın bütün məmləkətdə davam etdiyi bir 
zamanda xəlifənin davranışındakı gerçək məqsəd aşkardı. Səlcuqlu fütuhatı 
artaraq yeni dövlətin qüdrəti bütün İranda hiss edildiyi və qorxuya qapılan 
şiə büveyhilərin Bağdadda və civarında təzyiqi artırdıqları zaman şəxsən xə-
lifənin səlcuqlu sultanını Bağdada dəvət etməsi də bunu göstərir. Beləcə şiə-
lik və qolları ilə mücadilə səlcuqlu siyasətinin təməl prinsiplərindən biri ki-
mi müəyyənləşmiş olurdu.  

Burada şiəliyə qarşı cəbhə alma ilə dövlətdəki "dini tolerans" prinsi-
pi arasında bir ziddiyyət yoxdur. Çünki ortaya çıxdığı anlardan etibarən si-
yasi vəsf qazanmış olduğu bilinən şiəlik XI əsrdə fatimilər tərəfindən bu şiə 
dövlətin maddi-mənəvi dəstəyi ilə sünni islam məmləkətlərini qarışıqlığa 
düşürmək üçün ən qüvvətli silah olaraq işlədilirdi. İraqı və Cənubi İranı əl-
lərində tutan şiə büveyhilər (932-1055) abbasi xəlifələrini təhəkkümləri al-
tına almışdılar ki, bu durum böyük əksəriyyəti sünni olan şərq-islam əhali-
sini olduqca tədirgin etməkdə idi. Üstəlik, iqtidardan faydalanaraq həmin öl-
kələrdə şiəliyin yayılması üçün kəsif fəaliyyətdə bulunulması əqidə etibarı 
ilə şiələrlə uzlaşması çətin olan sünni çevrələrdəki əndişəni büsbütün artı-
rırdı. Dövrün ünlü büveyhi komandanı Arslan ül-Bəsasiri hər zaman fati-
milərlə əməkdaşlıq edən ifrat bir şiə idi və İranın hər tərəfində müxtəlif ad-
lar altında bir çox rafızi (bəzi baxımlardan sünnilik inancından fərqli düşü-
nən) zümrələr fəaliyyət halında idi. Tanınmış yazar Əbdul Qahir Bağdadiyə 
(ölümü 1038) görə, bu cür məzhəblərin sayısı 70-dən artıq idi.  

Xalq yönündən ən böyük iztirab qaynaqlarından biri olan bu ayrılığa 
son vermək üzrə büveyhi dövlətini ortadan qaldıran Sultan Tuğrul bəyin 
Bağdadda törənlə "Şərqin və Qərbin hökmdarı" elan edilməsi eyni zamanda 
bu dini siyasətin xilafət tərəfindənə də rəsmən təsvibi deməkdi. Fatimiləri 
şərqdən əl çəkdirən səlcuqluların uğuru təbii ki, sünniliyin də zəfəri olmuş 
və artıq səlcuqlu idarəçiləri islam dünyasını sünnilik bayrağı altında bir-
ləşdirməyi başlıca qayələrindən saymışlar. Tuğrul bəydən sonra Sultan Alp-
arslan bir yandan Məkkə və Mədinədə özünün və abbasi xəlifəsi əl-Qaimin 
adına xütbə oxutdurur, Bağdadda və digər mühüm mərkəzlərdə qurdurduğu 
Nizamiyyə mədrəsələri yolu ilə bilgi və düşüncə yönündən sünniliyi qüvvət-
ləndirərkən, bir yandan da fatimi dövlətini yıxmağa hazırlaşırdı. Suriyadakı 

türkmən birliklərinin irəli hərəkata davam etmələrini əmrini verən Sultan 
Məlikşah isə yenə fatimi propaqandası ilə dəstəklənərək "Dövəti-cədidə" şü-
arı altında yürüdülən batiniliyin başı olub Qəzvin civarında qayalıqlarda 
məşhur Ələmut ("Qartal yuvası") qalasını ələ kəçirərək o bölgədə qorxunc 
bir yeraltı fəaliyyəti ilə səlcuqlu imperatorluğunu içindən çökərtməyə çalı-
şan Həsən Səbbaha qarşı şiddətli mücadiləyə atılmış və son günlərində Mi-
sirın zəbtini planlaşdırmışdı59. 

Türk-islam hakimiyyəti üçün bu dərəcədə həyati əhəmiyyət daşıyan 
şiəliyin və tərəfdarları bir qatillər şəbəkəsindən ibarət olan batiniliyin60 yox 
edilməsinə yönələn bu səlcuqlu siyasəti, düşüncə, təşkilat və siyasi qayə ba-
xımından bu türk imperatorluğunun davamı durumundakı əyyubilər tərəfin-
dən təqib edilərək sona çatdırılmış və Səlahəddin Əyyubi fatimiləri yıxaraq 
(1171) öz sünni dövlətini qurmuşdur.  

Misir türk dövləti sultanları da həmin izdə yürümüşlər. Batiniliyin 
qollarından ismaililik ilə mücadilə edən Aybəg və Kotuzdan sonra Bağdad 
abbasi xəlifəsinin 1258-ci ildə monqol Hulagü tərəfindən öldürülməsi üzə-
rinə eyni ailədən əl-Müstənsir-billahı Qahirədə xəlifə elan edən (1261) Sul-
tan Bəybars ilə sanki rəsmiyyət qazanan bu siyasət Osmanlıların sonuna qə-
dər davam etmişdir. Eyni siyasətin digər səlcuqlu dövlətləri, xarəzmşahlar, 
Dehli sultanlığı, türkmən bəylikləri və atabəyliklər tərəfindən də yürüdül-
düyü məlumdur. Bəytəginlilərdən Gök-börü də bu yöndən diqqət çəkici bir 
səy göstərmişdir.  

Ərbildə bir çox dini və sosial müəssəsələr quran, özü də sayılı mü-
cahidlərdən olan Gök-börü peyğəmbərimizin doğumunu (mövlud) müsəl-
manlar arasında tam qaynaşma təmin edəcək şəkildə xalq kütlələrinin qatıl-
dığı ümumi şənlik olaraq qutlama üsulunu ilk dəfə ölkəsində tətbiq etmişdir 
ki, bu tərz mövlud törənləri sonra bütün islam məmləkətlərində adət halına 
gəlmişdir61.  

 
 

59 Bax: İA, mad. Məlikşah. 
60 Sui-qəsdlərlə öldürdükləri dövlət adamları üçün bax: Hamdullah Müstevli, Tarih-i Gü-

zide, I, GMS, 1910, s. 517 və ardı. Tarixdə batini hərəkətləri üçün bax: B. Lewis, The 
Assassins, A Radical Sect in İslam, London, 1967. 

61 Təfsilat üçün bax: İA, mad. Kök-Böri. 

c. D i n i   b i l g i l ə r 
 
İslam-türk dövlətlərində islami elmlərin gəlişməsi üçün çox səy gös-

tərilmişdir.  Qaraxanilər zamanında özəlliklə Buxara və Səmərqənd şəhərləri 
ilə qəznəvilər zamanında Qəznə, hind türk sultanlığında Dehli şəhərləri mü-
dərris, vaiz, xatib və mədrəsə tələbələrinin başlıca mərkəzləri idi. Daha ön-
cəki dövrdə xüsusilə Mavəraünnəhr islam-türk kültür çevrəsi tanınmış türk 
bilginləri yetirməyə başlamışdı. Məsələn, böyük məzhəb qurucusu Əhməd 
b. Hənbəlin "ustad" dediyi Abdullah bin Mübarək il-Türki (ölümü 798) ünlü 
bir hadis bilgini olub eyni zamanda təfsirçi və qrammatist idi62. IX əsrin or-
talarına qədər ilk hadis və məğazi bilginlərindən Tarxan oğlu Əbul-Mütamir 
Süleyman ilə oğlu Əbu Mühəmməd ül-Mütamir türk əsilli idilər63.  

İslam dünyasında böyük fiqh, hədis, kəlam, təfsir bilginlərindən ço-
xu türk hakimiyyəti dövründə, xüsusilə səlcuqlu çağında yetişmişdi. "Risa-
leyi-Quşeyriyə" müəllifi böyük sufi Əbül-Qasım ül-Quşeyri (ölümü 1072) 
və oğlu, "ət-Təysir” adlı təfsirin müəllifi Əbu Nəsr Əbdürrəhim, şafii fa-
qihlərindən və Bağdad Nizamiyyəsi xocalarından Əbu İshaq Şirazi (ölümü 
1083), bir çox əsər yazan Əbul-Məali Cüveyni (ölümü 1085), islam aləmi-
nin ən böyük mütəfəkkirləri və Bağdad Nizamiyyəsinin rektoru Qəzzali 
(ölümü 1111), ikinci Şafii deyə anılan Fəxr ül-İslam Əbdülvahid (ölümü 
1108), böyük hənəfi faqihi və qazil-quzat əl-Xatibi (ölümü 1079), faqih, hə-
disçi və ünlü sufi Abdullah ül-Ənsari (ölümü 1108), əsərləri mədrəsələrdə əl 
kitabı olaraq oxunan təfsirci və qrammmatist Ali ül-Vahidi (ölümü 1076), 
faqih, filosof, şair, əsərlərindən bir qismi türkcəyə çevrilmiş Eyn əl-Qüzat 
ül-Həmədani (ölümü 1130), Sultan Səncər dövrünün məzhəblər tarixi (Kitab 
ül-Miləl və n-Nihəl) yazarı Məhəmməd üş-Şəhristani (ölümü 1153), “Məsa-
bih üs-Sünnə” müəllifi Bəqavi (ölümü 1116) və başqaları ilə xarəzmşahlar 
zamanından məşhur "Kəşşaf" müəllifi Zəmaxşəri (ölümü 1143), dövrünün 
ünlü kəlamçı və filosofu Fəxrəddin Razi (ölümü 1209), əyyubilər dövründə 
Seyfəddin Amidi (ölümü: 1233) və i.a. əsrlərcə islam elm və fikir həyatında 
təsirləri görünən şəxsiyyətlərdir. Xaçlı səfərləri ilə monqol istilası dini təhsil 
baxımından bir durğunluq dövrü gətirsə də, XIII əsrin sonlarından etibarən 

62 Bax: əz-Zəhəbi, Təzkirət ül-Huffaz, I, Heydərabad, 1334h., s. 250 və ardı, C. Brockel-
man, GAL. Suppl.,  I, s. 256. 

63 Bax: əl-Cahiz, Mənaqib cund ul-xilafə və fəzail ül-ətrak, türk. tərc. R. Şeşen, 1967, s. 30. 

xüsusilə Anadoluda böyük din adamları və sufilər yetişmişdir. Bunlardan 
"Ənvar üt-Tənzil" yazarı Qazi əl-Beyzavi (ölümü 1291), bir qismi məntiq, 
bir qismi kəlama dair olan "Mətali ül-Ənvar" adlı əsərin yazarı Siracəddin 
Ürməvi (ölümü 1283) və fəlsəfi kəlam hərəkatını canlandıran, eyni zamanda 
astronom Qütbəddin Şirazi (ölümü 1320) həmin gələnəyi gələcək nəsillərə 
çatdıranlar olaraq qeydə dəyər simalardır. Fəqət sünniliyi bu qədər himayə 
edən və özləri birər səmimi müsəlman olan türk hökmdarları və dövlət 
adamlarının mütəəssib kimsələr olduqları sanılmamalıdır. Onlar milli gələ-
nəkləri icabı din baxımından çox dözümlü idilər. Qaraxanilər, bilindiyi ki-
mi, türk örfünü davam etdirmişlər, xarəzmşahlar, Dehli və Misir sultanları 
dövlətdə milliliklərini qorumada titizlik göstərmişlər, türkmən bəylikləri də 
bu yöndən ortaya qoyduqları həssasiyyətlə səlcuqluları örnək almışlar. Tuğ-
rul bəyin Bağdadda tac qoyma törəninin xatirəsi olaraq qabartma təsvirli bir 
altın medalyon hazırlanması 64  səlcuqlu dövrü qabartma heykəl sənətinin 
məhsulları65, Sultan Alparslan və Məlikşahın qeyri-müslimlərə qarşı atalıq 
qayğısı, Sultan Səncərin hüzurunda cərəyan edən dini-fəlsəfi söhbətlər, I Qı-
lınc Arslanın süryanilərə və ermənilərə müsəmahakar davranışı, xristianları 
xoş tutan və Malatyada süryani patriki ilə "Kitabi-müqəddəs" üzərində mü-
bahisələrə girişən, Konyada bağçalara mərmər heykəllər dikdirən II Qılınc 
Arslanın, sarayın qapı və divarlarını insan rəsmləri ilə, Konya divarlarını qa-
bartmalarla süslədən I Əlaüddin Keyqubadın, II Sultan Keyxosrovun və bu-
nun kimi, insan təsvirli pullar kəsdirən türkmən bəylərinin66 durumları türk 
idarəçilərinin nə qədər sərbəst düşüncəli olduqlarını göstərməyə yetər.  

 
 

ç. S u f i l i k 
 
Bu etibarla türk-islam dövlətlərində sufilərə də xoşgörülü davranıl-

mış, bunların böyüklərinə xüsusi sayğı göstərilmişdir. Sufilik o çağda qüv-
vətli bir cərəyan halında idi. Dövrün anlayışı içində "çoxluqda birlik" və ya 
"varlıq birliyi" ("vəhdəti-vücud") deyə ifadələndirilən və xüsusi mənası ilə 
canlı-cansız hər şeyin tək varlıq olan Allahda birləşdiyi, kainatın Allahın 

64 Bax: İ. Artuk, Abbasiler Devrinde Sikke, Belleten, sayı 93, 1960, s. 36 və ardı. 
65 Bax: Sanat Tarihi Yıllığı, IV, 1971, s. 122 və ardı. 
66 Bax: Butak, 11-13. Yüzyıllarda Resimli Türk Paraları, İstanbul, 1950, əlavə 1-2.   

415 

                                                 



TÜRK MİLLİ KÜLTÜRÜ 

əlamətlərindən ibarət olduğu, hikmət, ağıl, bilgi və ədalətin onun mənəvi 
qüdrətindən doğduğu, ən mükəmməl məxluq olan insanın Allahın cüzü (ki-
çik bir parçası) olduğu, gerçəyin ağıl vasitəsi ilə deyil, ancaq sərhəd tanımaz 
hiss yolu ilə qavrana biləcəyi görüşü olan sufilik Hindistan, Aralıq dənizi və 
Orta Asiya fikir cərəyanlarının birləşmə nöqtəsi olan Türküstan və xüsusilə 
Xorasanda ən canlı çevrəsini tapmış və bu vəziyyət XI əsrdən etibarən türk-
islam ölkələrinin dürlü təriqətlər içində çalxalanmasına səbəb olmuşdu. 
Möminlərə qəti şərt və qaydalar halında bir çox vəcibələr yükləyən kitabdan 
(Quran) ziyadə duyğunu keçərli saydıqları üçün mədrəsəyə cəbhə alaraq 
rəqsi və musiqini ön plana çıxaran və zaviyələrdə, xanəgahlarda ruhani bir 
hava içində yaşayan sufilər (şeyx və dərvişlər) islam doqmatizminə uyma-
qda güclük çəkən bozqırlı türkmən kütlələri üzərində etkili olurdular. Əs-
lində də, kitab və din təlimi ilə vəzifəli mədrəsələr yetərli dərəcədə qüvvət-
lənə bilmədiyi üçün dini bilgilər sufilik anlayışları ilə olduqca qarışıq bir şə-
kildə yürüməkdə idi. Yuxarıda adlarını saydığımız tanınmış din bilginlərin-
dən çoxu eyni zamanda sufi idilər. Bunlar islami əqidələrlə sufilik arasın-
dakı ziddiyyəti yumşaltmağa çalışırdılar. Ünlü kəlamçı Qəzzali (ölümü 
1111) uğur qazandı. İslam dünyasında Fərabi (ölümü 950) ilə canlandığı bi-
linən əski yunan fəlsəfi düşüncəsinə qarşı dini fəlsəfənin müxtəlif mövzula-
rında yazdığı kitap və risalələrində sağlam məntiqə dayanan, inandırıcı də-
lillərlə uzlaşdırmağa müvəffəq olduğu kəlam-təsəvvüf yolu ilə Qzzali67 əsr-
lərcə islam dünyasının ziyalı çevrələrində çox təsirli olan islam sufiliyinin 
əsaslarını qurmuşdu. Bir yandan xaçlı ordularının sarsıntıya uğratdığı, bir 
yandan da batini hərəkatlarının yıpratmağa çalışdığı islam mənəvi birliyini 
təhlükədən qorumaq üçün bu yeni sufilik anlayışı ilə islam dünyasında hər 
dürlü yıxıcılığa köks gərə biləcək bir ruhi hüzur təmin etmək məqsədini gü-
dən böyük mütəfəkkirin düşüncələri o tarixdə bir həyati reallığa uyğun dü-
şür, bir sosial ehtiyaca cavab verirdi. Böyük əksəriyyəti sünnilik cizgisində 
olaraq sufiyanə görüşlərin təşkilatlanmasından ibarət təriqətlər eyni mənəvi 
sakitliyi təmin etməyə çalışırdı. Türk-islam dövründə rifailikdən 68  başqa 
dörd böyük təriqət xüsusilə toplayıcı vəsfləri ilə mühüm idi: Əbdülqadir 

67 İA, mad. Gazzali: H.Z Ülken, İslam Felsefesi Tarihi, 1957, s. 322-389; ayrıca, İ. A. Çu-
bukçu, Gazzali’de Şüphecilik, Ankara 1964, s. 62-107. 

68 İA, mad. Rifai; qurucusu Əhməd Rifai, ölümü 1183; F. Köprülü, Türk Edebiyatında İlk 
Mutasavvıflar, 1962 , s. 174, 227. 

Gilani (ölümü 1166) tərəfindən qurulub Hindistana və İspanyaya qədər ya-
yılan qadirilik, xarəzmşahlar zamanında Şeyx Nəcməddin Kübranın (ölümü 
1221) qurduğu kübrəvilik, Anadoluda Mühyiddin İbn ül-Ərəbi (= Şeyxi-
Əkbər / Ən böyük üstad, mənəvi lider/, ölümü 1240) tərəfindən qurulan ək-
bərilik arasında xüsusilə ikincisi, əski türk "alp"lıq düşüncələrini əks etdirən 
"məlaməti" fikirləri ilə türk psixologiyasını olduqca qavrayan əsaslar ehtiva 
edir və Anadoluda anlayış baxımından daha çox İran sufiliyinə yatqın "möv-
ləviliyyə"ə təməl vermiş olurdu. Dördüncü böyük təriqət olan yəsəvilik Tür-
küstanda Yəsi şəhərindən Xoca Əhməd Yəsəvi (ölümü 1166) tərəfindən qu-
rulmuş olub, təriqət dili də türkcə idi (Yəsəvinin "Hikmətləri"). Bozqırlı 
türklər arasında çox sevilən Hakim Süleyman Ata (ölümü 1186) sufiliyə da-
ir əsərləri ilə tanınmış bir yəsəvi idi. Yəsəvilik Türküstandan və şimal boz-
qırlarından başqa Altun Ordu sahəsində, Əfqanıstanda, Xorasan bölgəsində 
yayılarkən, bir yandan da Mavəraünnəhrdə nəqşbəndlik (qurucusu Bəhaəd-
din Nəqşbənd, ölümü 1389) və Anadoluda bəktaşilik və bənzəri təriqətlərin 
ortaya çıxmalarını hazırlamışdı. Türk sufiliyinin İran sufiliyindən daha yay-
ğın və başarılı olması onun özəlliyindən irəli gəlməkdə idi. Təsəvvüfi dav-
ranışı "sənətkaranə" bir dünya görüşünə keçid sayaraq, dolayısıyla mücadi-
ləyə arxa çevirərək onu qövmlər, dövrlər üstü bir düşüncə tərzi qəbul edən 
İran sufiliyinə qarşılıq türk sufiliyi insanı, doğru əxlaqı və ruh təmizliyini 
qayə qəbul etmiş və bu qayəsini qədim türk düşüncəsinin xarakteri gərəyi 
olaraq, vətən və ülkü fikirlərilə qaynaşdırmışdı. Bu səbəblədir ki, türk sufi-
liyinin təmsilçiləri və tərəfdarları yurd müdafiəsində, sərhəd boylarında və 
fütuhatda böyük xidmətlər göstərmişlər. Beləliklə, bozqır türk "alp"ları Xo-
rasanın ruhani atmosferində "baba", "abdal" kimi deyimlərlə anılan türk 
şeyxlərinin rəhbərliyində alp-ərənlər olaraq, savaş ölkəsi Anadoluda da "qa-
zi"lər sifəti ilə vətəni vəzifələrini yerinə yetirmişlər. Ancaq bir dəfə Anado-
luda dini duyğuları siyasi istismara vasitə qılınaraq təhrik edilən türkmənlər 
dövlətə baş qaldırmışlar69. 

Babalar və abdallar xalq vəliləri idilər və zehniyyətləri bəsit bir isla-
mi cila altında gəlişən rafızi düşüncələrindən formalaşmışdı. Təbii ki, Xora-
sana enən türk kütlələri üzərində islami əqidələr yanında əski İranın manixe-
izm, məzdəkizm, zərdüştlük kimi dini qalıntıları ilə birləşərək yeni bir məz-

69  Baba İshaqın idarə etdiyi “Babai” üsyanı, 1239. Bax: İA, mad. Selçuklular, VI, 3. 

həb hüviyyəti qazanmış olan şiəliyin də təsirləri olacaq idi. Sünniliyə zidd 
inanca meyl xüsusilə xalq vəlilərində hiss edilirdi. Əski türk davranışı içində 
ortaya çıxan bu rafızi dərvişlər türkmənlər arasında sevilir, sayılır, hətta sün-
ni müsəlman olaraq islam birliyini qoruduqlarını, şiəlik və ona yaxın cərəya-
nlarla mücadilə etdiklərini bildiyimiz türkmən hökmdarları (səlcuqlu sultan-
ları və digərləri) tərəfindən da yadırğanmırdılar. Məsələn, Tuğrul bəy, Alp-
arslan, Məlikşah zamanlarında Baba Tahir Üryan, Əbu Səid Əbülxeyr70 və 
başqaları bu cür etibarlı kimsələrdi. Xarəzmşahlar dövlətində bir Ahu-puş 
hökmdarlar nəzdində xalqın adından danışacaq qədər təsirli idi. Misirdə 
bənzər bir sufi olan Şeyx Xızıra sultanlar sayğı göstərirdilər.  

Beləliklə, türk-islam dövlətlərində bir yandan ziyalılara xitab etmək, 
digər tərəfdən xalqı təmsil etmək üzrə gəlişən və yayılan sufilik hər iki cəb-
həsi ilə Anadoluda da mövcud olmuş və bilindiyi kimi, burada, türkmən ba-
baları yanında islami elmlərə vaqif dərin kültürlü sufilər (Mühyiddin Ərəbi, 
Cəlaləddin Rumi və s.) böyük rol oynamışlar71. Türkmən bəyliklərində də 
təsəvvüfi əsərlər yazılmışdır.  

Sufilik Dehli türk sultanlığında da qüvvətli idi. Fəridəddin Məsud 
(ölümü 1265), onun xələfi "Məhbubi-İlahi" (Allahın sevgilisi) deyə anılan 
Nizaməddin Övliya (ölümü 1325) və şair Həsən Dəhləvi (ölümü 1327) döv-
rün şöhrətli sufiləri idi. Hindistanda bu cərəyan hind düşüncəsini dəyişdirə-
cək qədər etkili olmuşdu: əski canlılığını itirərək formalizmə yuvarlanmış 
brəhmənizmə qarşı içdən və gerçək ibadətə üstünlük verən baxti hərəkatının 
XIV əsrdəki qüvvətli müdafiəçisi Ramanandın bu fikirləri islami sufilik ina-
mını əks etdirirdi: "Hər şeyə hakim olan tanrı hər şeydə mövcud olan bir 
qüdrətdir". XV əsrdə insanların bərabər olduğunu irəli sürərək, "kasta" siste-
mini rədd etməyə doğru həmlə edən Benaresli Kəbir isə belə deyirdi: "Qəlb 
təmizliyi Qanq çayında yuyunmaqdan daha mühümdür... Hindlərlə türklər 
eyni torpaqdan düzəldilmiş çanaqlar kimidir". Türk soylu Nizaməddin Öv-
liyanın düşüncələrinə çox yaxın olan bu görüşlər sonraki siqh inamının əsa-
sını təşkil etmişdir. Karmatilər əlindəki Multan bölgəsinin dövlətə qazanıl-
masında çox xidmətləri keçən sufilərin oradakı türbələri arasında ən gözəllə-
rindən birini (Şeyx Rüknəddin türbəsini) Qiyasəddin Tuğluq tikmişdir72.  

70 İA, bu maddələr. 
71 Bax: İA, mad. Selçuklular, VI, 3. 
72 Təfsilən bax: Y. H. Bayur, Hindistan Tarihi, I, s. 351-359. 

6. FƏLSƏFƏ VƏ ELM 
 
İslam fəlsəfəsinin biri əski yunan fəlsəfəsinə, digəri sufiliyə dayanan 

iki yanlı bir gəlişmə təqib etdiyi və hər iki cəbhəsində də türk düşüncəsi ilə 
ilgili olduğu görünməkdədir. Türklərdən öncə islam dünyasında kəlam mü-
bahisələri içində yetişmiş ünlü sufilər vardı, fəqət bunlar məhəlli və münfə-
rid şəxslər idi. Sufiliyin əsl, müəyyən görüşlər ətrafında mərkəzləşərək, sər-
bəst təriqətlər halında təşkilatlanması daha ziyadə dini və fikri tolerans çağı 
olan türk-islam idarəsi dövründə baş tutmuşdu. Digər tərəfdən xəlifə əl-Mə-
mun zamanının (813-833) böyük tərcümə fəaliyyəti ilə islam zehniyyətinə 
nüfuz etməyə başlayan yunan fəlsəfəsi əsl uğurunu türklərə borclu idi. Çün-
ki xarakteri maddə, ölçü, məntiq və faydaçılıq olan yunan düşüncəsi təmə-
lində peyğəmbərlik və möcizələrin yatdığı sami zehniyyətindən qaynaq alan 
islam düşüncəsindən ziyadə gerçəkçi türk düşüncəsinə yaxındı. Bundan do-
layı yunan fəlsəfəsi islam fikir həyatında ilk həqiqi təmsilçisi olaraq Fərabi-
ni (ölümü 950) tapmışdı73. Seyhun çayı sahillərində  oğuzların Qaraçuq (Fə-
rab) şəhərində doğulan Uzluq oğlu Məhəmməd Fərabi metafizika, fizika, 
astronomiya, məntiq, psixologiya, siyasət və sairəyə dair yazdığı 160-a qə-
dər kitab və risaləsi ilə Aristotelin bütün fikirlərini ən yaxşı açıqladığı üçün 
“Müəllimi-san”(İkinci müəllim) ləqəbi ilə tanınmış, Qərbdə "Al-Pharabius" 
deyə şöhrət qazanmış və əsərlərindən çoxu daha o əsrlərdə latıncaya çevrilə-
rək yüksək dərəcəli məktəblərdə dərs kitabı olmuşdu.  

Fərabinin fəlsəfə ilə dini (ağıl ilə imanı) uzlaşdırma sahəsində açdığı 
çığır ibn Sina ilə Şərqdə, xristian ilahiyyatçısı Akvinli Thomas (ölümü 
1274) ilə Qərbdə təqib edilmiş, onun üluhiyyət, ağıl, sübut və feyz nəzə-
riyyələri islam kəlamçıları çevrəsində və İspaniyada Meymuni və ibn Rüşd 
(ölümü 1198) vasitəsi ilə Qərbin xristian fəlsəfəsində təsirini uzun müddət 
hiss etdirmişdir. Siyasət mövzusunu incələyən Fərabinin hürriyyəti izah tər-
zi də çox ilgi çəkicidir: "Doğru düşünən və düşündüyünü etmək iradəsinə 

73 Fərabinin rolu üçün bax: R. Walzer, The Rise of İslamic Philosophy, Oriens, III, 1950. 

sahib olan insan hürdür. Həm doğru düşünmür, həm iradədən məhrumdursa 
bəhimi (heyvan) kimidir. Doğru düşünüb iradəsi yox isə o, kölədir. Elm və 
fəlsəfə ilə məşğul kimsələrdən bəziləri köləlikdə digər insanlardan geri qal-
mazlar. Bunların bilgilərindən fayda gəlməz, özləri də digər elm ərbabı üçün 
utanc səbəbi olarlar"74.  

Digər böyük filosof və təbib ibn Sinanın (ölümü 1037) Mavəraün-
nəhr türk-islam kültür çevrəsində yetişməsi və fəlsəfi bilgisinin əsaslarını 
Fərabidən alması islam-türk kültürünün ucalığını göstərir. Tibb, məntiq, fi-
zika, təbiiyyat, əxlaq, din fəlsəfəsi və başqa sahələrdə 220 civarındakı əsəri 
ilə elm və fikir dünyasına yeniliklər gətirən ibn Sina (Qərbdə Avicenna) is-
lamın ən böyük filosoflarından ikincisi olaraq Şərqdə və Qərbdə çox təsir 
göstərmiş, kitabları latıncaya çevrilərək təhsil ocaqlarında oxudulmuşdur75. 

Fərabinin açıb ibn Sinanın inkaşaf etdirdiyi yeni fəlsəfi islam-türk 
düşüncəsi yolunda irəliləyənlər, hətta onu daha da qüvvətləndirməyə çalı-
şanlar (Yəhya b. Ədiyy, Əbu Süleyman Sicistani, Əbu Həyyan Tövhidi, 
Əbül Fərəc b. Tayyib; fizik ibn Heysəm, astronomlar ibn ün-Nəcib ül-Vasi-
ti, Ömər Xəyyam) olduğu kimi, Fəxrəddin Razi, Mühyiddin Ərəbi, ibn Rüşd 
və Qəzzali və başqa böyük şəxsiyyətlər də eyni ekoldan feyz almışlar. An-
caq bunların yeni fəlsəfəni olğunlaşdırmağa və yaymağa müvəffəq ola bil-
mədıkləri, üstəlik, Qəzzali ilə Mühyiddin Ərəbinin bu müsbət fəlsəfənin 
başqa məcraya sürüklənməsində başlıca rol oynadıqları görünməkdədir. Be-
ləliklə, yeni düşüncə inkişaf vüsətini kəsmiş və yerini getdikcə sufiliyə bi-
raxmağa məcbur olmuşdur. Xüsusilə Qəzzali müsbət fəlsəfəyə qarşı ən sərt 
mücadilə verən mütəfəkkir idi. Onun məşhur "Təhafüt ül-Fəlasifə" (Filo-
sofların yıxılışı) adlı əsəri Razinin tənqidlərinə uğramış, özəlliklə ibn Rüş-
dün qələmində şiddətli bir müqavimət ilə qarşılaşsa da “Təhafüt üt-Təhafüt” 
(Təhafütün yıxılışı) siyasi və sosial çalxantılar içində çırpınan Şərqdə Qəz-
zali sufiliyinin təsiri azaldıla bilməmiş, xalq kütlələri tərəfindən mənimsən-

74 Təfsilən bax: İA, mad. Farabi; A. Sayılı, "Farabi ve Tefekkür Tarihindeki Yeri", Belleten, 
sayı 57, s, 1-64; yenə onun: "Farabi ve İlim, DTCF Dergisi, VIII, 4, 1950, s. 437-440; 
A. Ateş, Farabinin Eserlerinin Bibliyografyası, Farabi Tetkikleri, İstanbul, 1950, s. 175-
192; A. Mieli, La science Arabe, Leiden, 1939, s. 94 və ardı; H. Z Ülken, İslam 
Felsefesi Tarihi, 1957, s. 119-180. 

75 Bax: İA, mad. ibn Sina; Büyük Türk Filozof ve Tıp Üstadı ibn Sina, Şahsiyeti ve Eserleri 
Hakkında Tetkikler, 1937; A. Mieli, həmin əsər, indeks; H. Z. Ülkən, həmin əsər, s. 
301. 

diyi bilinən müxtəlif rafızi düşüncələr də yüksək din fəlsəfəsi səviyyəsinin 
büsbütün düşməsinə səbəb olmuşdur. Nəticədə sufilik bir dini-fikri həmlə 
olmaqdan çıxaraq, istiqbalın kəşfi, "əsrar pərdəsi"nin qaldırılması və kəha-
nət kimi ağıl-dışı bir taqım uyğulamalar halına gəlmiş və artıq hər şeyx və 
dərvişdən kəramətlər gözləməyə başlamışlar. 

 Bu durum da müsbət düşünmə mələkəsindən məhrum buraxdığı, 
eyni zamanda məqbul dini tərbiyəsini yozlaşdırdığı kütlələri həqiqətlərdən 
və elmi anlayışdan uzaqlaşdırmış, ayrıca dini bilgiləri getdikcə qəlibləşdirən 
mədrəsə ilə dərgah (təriqət ocağı) arasında sürüb gedən qovğalar da öncəki 
əsrlərın gümrah əqli düşüncə və elm həyatını sanki tükətmişdir.  

Bu etibarla islam-türk topluluqları tarixində müsbət elm mövzusunu 
iki dövrədə ələ almaq icab etməkdədir: XII əsr ortalarına qədər olan ilk döv-
rədə fəlsəfədə olduğu kimi və aşağıda görüləcəyi üzrə, dünyaya rəhbərlik 
edəcək bir qüdrət göstərən elm daha sonra silinib getmişdir. Türk-islam çev-
rəsində müsbət elm yenə Fərabi ilə başlayır. "İhsa ül-ülum" adlı kitabı ilə 
elmləri təsnif edən Fərabinin bu əsərinin latınca tərcüməsi Qərbdə eyni za-
manda Qundisallinusun (ölümü 1157) kitabına əsas olmuşdu. Fərabi ayrıca 
Evklidin geometriyasını da şərh etmişdi. Riyaziyyat elminin Şərqdəki baş-
lıca təmsilçilərindən olan Abdullah üt-Türki (IX əsr) ilə "Kitab ül-Cəbr vəl-
Müqabilə" yazarı ibn Türk ül-Cili də (X əsr) burada zikr edilməlidir76. 

Riyaziyyat bilginlərindən biri də xarəzmli Əbu Reyhan Birunidir 
(ölümü 1051). Qəznə türk sarayında yaşayan və Sultan Mahmudun yanında 
hind səfərlərinə qatılan, ehtimal ki, türk əsilli əl-Biruninin əsərlərində ayət-
lərlə yunan filosoflarının sözlərini bir arada zikr etməsi diqqətə dəyər. Ona 
görə, elmin irəliləməsi üçün sərbəst düşünə bilmək şərtdir və "İnsanların dü-
şüncə və inanışları başqa-başqadır. Məmuriyyət (mədəniyyət) də bu müx-
təliflikdən doğur". Açıq zehniyyəti ilə çağdaş bir elm adamı hüviyyətində 
görünən əl-Biruni müxtəlif elm sahələrində 110-dan artıq əsər yazmışdır. 
"İstixrac ül-Əvtar fid-Dairə" adlı əsərində dairə yayları və vətərlər haqqında 
yeni teoremlər qoymuş, "Təsdiq üs-Süvər”ində həndəsi iz-düşüm üsullarını 
incələmişdir. Həndəsənin sadəcə pərgar və cədvəl işlətmək surətilə həlli 
mümkün olmayan iki klassik məsələsi üzərindəki kəşfləri "Biruni problem-
ləri" adlandırmışdır. "Təhdidü Nəhayət il-Əmakin" adlı kitabı isə riyazi coğ-

76 Bax: A. Sayılı, Abdülhamid İbn Türkün "Katışık Denklemlerde Mantıki Zaruretler" Adlı 
Yazısı ve Zamanın Cebri (ingiliscəsi ilə birlikdə), Ankara, TTK Yayınları, 1962. 

rafiyanın incələnməsinə dairdir və bəzi triqonometrik məsələlər də burada 
açıqlanmışdır. Əl-Biruni "Dünya tarixinin Arximed, Leonardo və Leibniz ti-
pindəki elm və intellektuall dahilərindən" biri sayılır77.  

Astronomiyada ulduzlardan gələcəyə aid hökmlər çıxarmağın (elm 
ün-nücum) yersizliyini açıqlayan Fərabiyə görə, göy üzü varlıq və hadisələ-
rindən insanların aqibətlərini kəşf etmək mümkün deyildir: ərz ilə günəş ara-
sına ayın girməsi ilə vaqe olan günəş tutulması kimi bir göy hadisəsinin yer 
üzündə, məsələn, bir hökmdarın ölümü ilə bağlantılı olduğunu sanmaq 
"əcəb ül-əcaib" (saçmaların saçması) bir şeydir. Fərabiyə görə, hər hadisə-
nin bir səbəbi vardır: "Təsadüflər bizim səbəbini bilmədiyimiz hadisələrdir". 
İbn Sina Həmədan rəsədxanasında çalışmış, əl-Biruni isə "Tarix ül-Hind”-
ində yerin bir ildə günəş ətrafında döndüyündən bəhs etmiş, “əl-Qanun ül-
Məsudi”sində (qəznəvi sultanı I Məsud adına yazılmışdır) yerin boyutlarını 
Qəznə-İskəndəriyyə arasındakı meridian və paralel dairələrini təsbitə çalış-
mışdır. Toxunduğu hər metalı qızıla çevirdiyi iddia olunan filosof daşına və 
həyatı uzadan və ya ədəbiləşdirən "iksir"ə inanmadığını, bunların birər xəyal 
olduğunu göstərən ibn Sinadan sonra yenə əl-Biruni "əl-Cəmahir fi Mərifət 
il-Cəvahir" adlı əsərində78 ilk dəfə özgül ağırlıq xüsusunda mühüm nəticə-
lərə varmış, icad etdiyi bir piknometr ilə 16 maddənin özgül ağırlığını həqi-
qətə yaxın şəkildə ölçmüşdür.  

İslam-türk dünyasında həkimlikdə ibn Sina ilk planda gəlir. Onu 
Qərbdə "Təbabətin hökmdarı" adlandırırlar. Biruninin "Kitab üs-Saydələ"si 
əczaçılığa dairdir. İbn Bədirin "Ən-Nasiri”si ünlü baytarlıq kitabıdır. 

Əskidən islam dünyasında coğrafya, daha ziyadə bir müşahidə bilgisi 
durumunda ikən, bunun elm halına gəlməsi türk-islam çağında olmuşdur. 
Əl-Biruni Sultan Mahmud ilə birlikdə getdiyi Hindistanın tarixini, örf və 
adətlərini təsbit etdiyi "Təhqiq ma li-Hind" adlı əsərində bu bölgənin coğra-
fiyasına dair geniş bilgi vermiş, hətta İndus vadisinin aluviyonla dolan əski 
bir dəniz qalıntısı olduğunu söyləmişdir. "Təhdid ül-Əmakin"ində79 isə Hin-
distan, Əfqanıstan və Xarəzm haqqındakı geoloji təsbitlərini qeyd etmişdir.  

77 Təfsilən, İA, mad. Biruni; ayrıca A. Sayılı, "Biruni", Belleten, sayı 49, s. 53 89. 
78 Bax: Ş. Yaltkaya, "Ebu’r-Reyhan’ın Bir Kitabı", TM, V, 1936, s. 1-26. 
79 Tahdid Nihayat al-Amakin, nəşr edən M. Tanci, Ankara, 1961. 

Filologiya bəhsində ərəb dilinin ən yaxşı sözlüklərindən biri qəbul 
edilən "Əs-Sihah fil-Luğa" və ya "Sihahi-Cövhəri" adlı əsərin yazarı İsmail 
Cövhəri (ölümü 1002), qaynaqların bildirdiyi üzrə, fərablı bir türk idi80.  

Bu dövrdə bir çox tarix kitabı yazılmışdır. Fəqət bunların çoxu təəs-
süf bizə gəlib çatmamışdır. IX əsrdə yaşamış və isimləri əl-Cahizdə keçən81 
Bəşşar üt-Türki, Tarxan ür-Ravi, Sabbah b. Xaqan kimi türk əsilli tarixçi-
lərdən başqa, yalnız adlarını bildiyimiz əsərlərdən bəziləri bunlardır: Qılıc 
Tamğaç xan İbrahim adına Məcdəddin Məhəmməd tərəfindən yazılan “Tari-
xi-Müluk ül-Xaniyə” (qaraxanilər tarixi), “Tarix ül-Qisas” (Əbu Nəsr Əh-
məd ül-Buxari tərəfindən, qaraxanilər tarixi), əl-Biruninin “Kitab ül Müsa-
mirə fi əxbari-Xarəzm”, “Tarixi-əyyami-Sultan Mahmud”, “Tarix ül-Mü-
bəyyizə vəl-Kəramitə”, “Ət-Təhzir min qıbəl it-türk”, “Tənqih üt-Təvarix” 
adlı əsərləri 82 , Əbül-Fütuh Əbdül-Qafirin yazdığı “Tarixi-Kaşğar”, Əbu 
Həfs Ömərin yazdığı “Tarixi-Səmərqənd”, Əbu Məhəmməd Harunun “Ta-
rixi-Xorasan”, qəznəvilərə dair Əbu Yala Beyhakinin “Sirəti-Məsudiyyə”si, 
Əbül-Həsən Heysəmin tarixi... Əsərləri bizə qədər gələn tarixçilər arasında 
qəznəvilər dövründən “Zeyn ül-əxbar” müəllifi Gərdizi, Qəznəvi Sultan 
Mahmudun böyük tarixçisi əl-Ütbi, qəznəvilərin səlcuqlulara qarşı Xorasan 
hərəkatını günü-gününə qeyd etmiş olan “Tarixi-Beyhaki” müəllifi Əbül-
Fəzl Beyhaki, Dehli sultanlığında əsərini Qütbəddin Aybəg zamanında ta-
mamlayan Fəxrəddin Mübarəkşah (?) “Təbəqəti-Nasiri” adlı tarixini Şəm-
siyyə ailəsindən Nəsirəddin Mahmud adına qələmə alan qazı Minhəc Sira-
cəddin Cuzcani, Tuğluq ailəsindən Məhəmmədin və sonra Firuzşahın tarix-
çisi, “Tarixi-Firuzşahi” müəllifi türk soylu Ziyaəddin Barani (ölümü 1360), 
“Tac ül-Müasir”in müəllifi Məhəmməd b. Həsən Nizami anılması gərəkən 
şəxsiyyətlərdir.  

Qaraxani ölkəsində türkcə mənzum olaraq yazılan “Qutadğu Bilig” 
türk dövlət düşüncəsi, qanun anlayışı, hakimiyyət tələqqisi və siyasət görüşü 
baxımından, şübhəsiz, bir şahəsərdir. Bu kitab Balasağunlu Xas Hacib Yu-
suf tərəfindən Kaşğarda 1070-ci ilə doğru uyğur hərfləri ilə yazılmış və 

80 Bax: MTM, I, 1331, s. 131, qeyd 2; C. Brockelmann, GAL. 
81 Bax: Fəzail ül-Ətrak..., s. 30 və ardı. 
82 Bax: İA, mad. Biruni. 

Buğra xana (Əbu Əli Həsən) təqdim olunmuşdur83. Uyğur hərfləri ilə türkcə 
mənzum digər bir kitab da Yüknəgli Əhməd adında bir türkün əmiri-dad 
(ədliyyə naziri) Məhəmməd bəy namına hazırladığı “Ətabət ül-Həqayiq”-
dir84 ki, zaman etibarilə “Qutadğu Bilig”dən bir az sonra yazılan və daha zi-
yadə bir nəsihətnamə olan bu əsərdə islami təsirin xeyli qatılaşdığı görün-
məkdədir. Qərbi qaraxani hökmdarlarından II Məsud (ölümü 1178) adına da 
"Ağraz üs-Siyasə fi elm ir-Riyasə" adlı bir siyasət-əxlaq kitabı yazılmışdır. 

İslam dünyasında təlim-tərbiyə baxımından səlcuqlu imperatorluğu 
çağının bir dönüm nöqtəsi olduğu bilinir. Daha öncələri dağınıq və xüsusi 
şəkildə aparılan təhsil ilk dəfə Sultan Alparslan zamanında proqrama bağ-
lanmış və dövlət himayəsi altına alınmışdır. Səlcuqlu dövlətini bu ciddi kül-
tür fəaliyyətinə sövq edən səbəblərin başında ana siyasət icabı şiəlik və di-
gər rafızi düşüncələrlə mücadilə gəlirdi. Başlanğıcda faqihlər və bilginlər 
üçün təxsisat ayırmaq, zahidlər üçün imarətlər açmaq yolu ilə dövlətə bağlı 
mənəvi qüvvə cəbhəsi meydana gətirməyə çalışılarkən, böyük elm ocaqları 
olan mədrəsələrin qurulması ilə imperatorluq miqyasında kadrolanan təhsil 
düzəninə girildi. Bələliklə, tanınmış elm və fikir adamlarını sinəsində topla-
yan, maaşlı müdərrisləri (profesorları), aylıq və ərzaq təxsisatı alan tələbələ-
ri ilə məccani təhsil verən, dərs proqramları təsbit edilmiş və zəngin kitab-
xanalar ilə təchiz edilmiş ən yüksək təhsil müəssəsəsi olaraq mədrəsə islam 
dünyasında Sultan Alparslan tərəfindən quruldu (1066). Bağdadda 60 min 
dinara (altun)? inşa edildiyi rəvayət olunan "Nizamiyyə" adlı bu mədrəsəyə 
çarşılar, han, hamam və çiftliklər vəqf edilmişdi. Dini baxımdan hənəfi və 
şafii fiqhlərini öyrədən Bağdad Nizamiyyəsi elm və fikir həyatında mühüm 
rol oynamış, yüksək vəsfdə bilginlər yetişdirmiş, buradan çıxan gənclər öl-
kənin səlahiyyətli şəxsiyyətləri olaraq yüksək məqamlar tutmuşlar. Yenə o 
sıralarda İsfahan, Nişapur, Mərv, Bəlx, Herat, Tus, Bəsrə, Amul kimi mər-
kəzlərdə birər bənzəri qurulan Bağdad Nizamiyyəsinin dərs mövzuları və 
proqramları, əsas etibarilə, bütün islam ölkələrində və osmanlılar daxil, is-
lam-türk dövlətlərində əsrlərcə təqib və tətbiq edilmişdir. Nizamiyyə mədrə-

83 Kutadgu Bilig, nəşr edən və bugünkü türkcəyə tərc. R. R. Arat, I, mətin, 1947, II, tərc. 
1959, III, 1979, indeks; İ. Kafesoğlu, Kutadgu Bilig ve Kültür Tarihimizdeki Yeri, 
1980, s.1-48. 

84 R. R. Arat, mətn, tərc., açıqlama, Edib Ahmed b. Mahmud Yükneki, Atabet ül-Hakayık, 
1951; A. Caferoğlu, Ph. T. Fundamenta, II, 1964, s. 270 və ardı. 

sələrində dini bilgilərlə bərabər fəlsəfə (kəlam), filologiya (ərəb dili və 
qrammatikası), matematika (riyaziyyat, heyət) və s. kimi elmlər də oxudul-
duğu üçün Avropada bənzər müəssəsələr daha gec tarixlərdə qurulmuş oldu-
ğundan Bağdad Nizamiyyəsi yer üzündə ilk universitet sayılmaqdadır 85 . 
Daha sonra səlcuqlu dövlətlərində, xarəzmşahlarda, atabəyliklərdə, türkmən 
bəyliklərində, hinddə və Misirdə sultanlar, dövlət adamları və xatunlar tərə-
findən eyni əsaslarda yürümək üzrə qurulan mədrəsələr sayıla bilməyəcək 
qədər çoxdur. Mədrəsələrin dövlətin mülki idarə kadrosuna məmur yetiş-
dirməsi etibarilə də böyük əhəmiyyəti vardı. Səlcuqlu dövründə təbiblər, bə-
lağətçilər yetişmiş, riyaziyyat elmi də yüksək bir səviyyəyə çatmış və daha 
çox ədəbi hüviyyətilə tanınan məşhur Ömər Xəyyam (ölümü 1131), Mə-
həmməd Beyhaki kimi qüvvətli təmsilçilər tapmışdı. Bunlar məxrutat, hən-
dəsə və zic bəhslərində mühüm əsərlər yazmışlar. Ayrıca 476-cı ildə (1074-
1075) bir rəsədxana qurularaq incələmələr aparılmış, Ömər Xəyyam, Əbül-
Müzəffər İsfizari, ibn Nəcib ül-Vasiti kimi yüksək astronomlar “Tarixi-Mə-
llki” (və ya "Tarixi-Cəlali” və ya "Təqvimi-Məlikşahi”) deyilən bir təqvim 
tərtib etmişdilər ki, bu təqvim bugün işlətdiyimiz qriqoryan (miladi) təqvi-
mindən daha doğru hesablara dayanırdı. Sultan Səncər adına bir zic yazan 
əl-Hazini 1115-ci ildə sabit ulduzların yerini Mərv şəhərinin meridian dai-
rəsinə görə təsbit etmişdi86.  

Bütün türk hökmdarları kimi səlcuqlu sultanları da tarix bilgisinin 
gəlişməsini təşviq etmişlər. Beləliklə, səlcuqluların mənşəyindən bəhs edən 
“Məlik-namə” (1058-ci illərdə), ibn Həssulun tarixi, “Risaleyi Məlikşahiy-
yə” adlı əsər, Əbu Tahiri-Xatuninin “Tarixi-Ali-Səlcuq”u, şair Muizzinin 
“Siyərü Fütuhati-Sultan Səncər”i, Həmədaninin “Ünvan üs-Siyər”i, ibn Fın-
dığın “Məşarib üt-Təcarib”i, eyni müəllifin “Zinət ül-Küttab”ı, Sultan Sən-
cər adına yazılan “Məfaxir ül-Ətrak”, Sultan II Tuğrul adına yazılan “Əcaib 
ül-Məxluqat” adlı coğrafya kitabı, bunlardan başqa İmadəddin İsfahani, İbn 
ül-Cövzi, Sıbt ibn ül-Cövzi, Ravəndi və başqa tarixçilərin əsərləri bu çağın 

85 Bax: A. Talaş, La madrasa Nizamiyya et son histoire, Paris, 1939; H. Z. Ülken, İslam 
Düşüncesi, 1946, s. 357; The legacy of İslam, 1952, s. 241 və ardı; J. C. Risler, La 
civilisation Arabe, Paris, 1955, s. 79; M. A Köymen, Alp Arslan Zamanı Selçuklu 
Kültür Müesseseleri I, Üniversiteler, SAD, 1973, s, 75-125. 

86 Bax: İA, mad. Selçuklular, VI, 4; A. Sayılı, The Observatory in İslam, Ankara, 1960, s. 
160-166, 177 və ardı. 

məhsullarıdır. Fəqət monqol istilası zamanında bunlardan bəziləri təəssüf ki 
itmişdir.  

Digər tərəfdən "Fəxri-Xarəzm" adlandırılan və "Müqəddimət ül-
Ədəb" yazarı Zəmaxşəri (ölümü 1144) ilə "Zahireyi-Xarəzmşahiyyə" adlı 
böyük tibb kitabının müəllifi həkim İsmayıl Cürcani (ölümü 1137) xarəzm-
şahlar dövrünün başlıca elm və fikir adamlarıdır. Xarəzmşahlar dövründə 
də, şübhəsiz, çoxlu əsər yazılmışdı. Fəqət bu dövlətin kültür yönündən ən 
yüksək səviyyəyə çatdığı bir çağda monqollardan yediyi öldürücü zərbə yal-
nız bu imperiyanı yıxmaqla qalmamış, eyni zamanda ta İç Asiyanın uzaq 
Almalığ, Qayalığ kimi şəhərlərinə qədər yayılmaqda olan islam-türk kültü-
rünü də söndürmüş və bütün imperatorluğu süsləyən mədəni əsərləri də 
məhv etmişdir87. Məhəmməd Nəsəvinin Xarəzmşah Cəlaləddinə həsr etdiyi 
çox mühüm əsərinin88 dışında sadəcə adları bilinən bir çox tarix kitabı bizə 
çatmamışdır. Xarəzmşahlar dövrünün nadir yadigarlarından ikisi monqollar-
dan qaçmağa müvəffəq olan ədəbiyyat tarixçisi Qeysi-Razinin "Əl-Mücəm 
fi məayiri-əşar il-Əcəm" ilə həmin müəllifin türk dili baxımından mühüm 
kanqlı dili lüğətidir (Tibyan ül-Lugat-it-türki ala lisan il-kanqlı)89. 

Türkmən bəyliklərində, Anadoluda Amid (Diyarbakır), Məyyafari-
qin (Silvan), Mardin kimi şəhərlər artuklular zamanında birər kültür mərkəzi 
olmuşdular. Fəxrəddin Qara Arslan (ölümü 1167) adına Əbu Ali s-Sufi tərə-
findən “Urcuzə fi Süvər il-Kəvakib is-Sabitə” (ulduzlara dair), Nəcməddin 
Alpı (ölümü 1176) adına Kəmaləddin Əbu Salim tərəfindən “İqd ül-Fərid”, 
Məlik əl-Məsud (ölümü 1231) adına Zeynəddin Cövhəri tərəfindən “əl-
Muxtar fi Kəşf il-Əsrar” (sufilik), Mahmud Qara Arslanın nəvəsi adına Əbül 
İzz ül-Cəzəri tərəfindən “Kitab fi Mərifət il-Hiyəl vəl-Həndəsə” (mexanika, 
riyaziyyat), İmadəddin Qara Arslan (Harput bəyi) adına islam təsəvvüf tari-
xinin məşhur simalarından Sührəvərdiyi-Məqtul tərəfindən “Əlvah ül-İma-
diyyə”; Nəcməddin Mansur adına Əbdülqadir Razi tərəfindən “Rövzət ül-
Füsəha” kimi əsərlər yazılmış, böyük şair Nizami "Xəmsə”sinin birincisi 
olan “Məxzən ül-Əsrar”ı Məngücüklü Fəxrəddin Bəhramşaha (ölümü 1225) 

87 Bax: Yakut, Mücəm ül-büldan, nəşr edən F. Wüstenfeld, Leipzig, 1924: I, 249, II, 480 və 
ardı, III, 234, IV, 403. 

88 Siret üs-Sultan Celal id-Din, nəşr və fransızca tərc. O. Houdas, Paris, 1891,1895. 
89 Bax: M. F. Köprülü, Türk Dili ve Edebiyatı Hakkında Araştırmalar, İstanbul 1934, s. 

155-I62. 

ithaf etmiş, yenə tanınmış bilgin, tarixçi və təbib Əbdüllətif Bağdadi (ölümü 
1231) bir neçə ilini Məngücüklü II Əlaüddin Davudun sarayında keçirmiş-
dir. Artuklular çağında yetişən və “Tarixi-Meyyafariqin" adlı ünlü kitabının 
bir qismini artuklulara ayıran meyyafariqinli İbn ül-Əzraq90 (ölümü 1181-ci 
ildən sonra) da artuklu bəyi Təmirtaşın (ölümü 1154) yanında bulunmuşdu. 
İslam ortaçağının ən böyük tarixçisi qəbul edilən İbn ül-Əsir (ölümü: 1231) 
atabəylər çağında üstün bir kültür həyatına çatdığı anlaşılan Cizrədə (bugün 
Mardinin ilçəsi) doğulmuş və Mosulda yetişmişdi. Onun böyük əsəri “əl-
Kamil fit-Tarix”dən başqa “əl-Bahir: Mosul atabəyləri tarixi" çağın ən güvə-
nilən qaynaqlarından biridir91. 

Türkmən bəyliklərində Danişmənd Qazi Əhməd bəyin həyatını və 
savaşlarını anladan dastani mahiyyətdəki ünlü "Danişməndnamə"dən92  son-
ra atabəylər və Misir türk hökmdarları üçün yazılan tarix kitablarının başlı-
caları bunlardır: “Kitab ür-Rövzəteyn fi Əxbari-Dövləteyn” (Əbu Şamə tərə-
findən atabəy Nurəddin Mahmud və Səlahəddin Əyyubi üçün), “Ər-Rövzət 
üt-Tahir fi Sirət il-Məlik iz-Zahir (ibn Şəddad tərəfindən Sultan Bəybars 
üçün), “Əd-Dürrət üs-Səmin fi Sirət in-Nuriddin (ibn Qazı Şöhbə tərəfindən 
Nurüddin Mahmud üçün) “Dürrət ül-Əslak fi Dövlət il-Ətrak” (Misir türk 
dövlətinin tarixi), İbn Əbdüzzahir tərəfindən Sultan Kalavunun və Bəybar-
sın hal tərcümələri. Tarixçilər arasında əslən türk olanlar da vardı: "Dürər 
üt-Tican” adlı əsərin yazarı Aybəg oğlu Əbu Bəkir (ölümü 1331), "Məcma 
ün-nəvadir" yazarı Qaratay, ayrıca Aydoğdu Qara-Sunğuri və başqaları...  

Misirdə bu dövrdə bir çox türkcə əsər-tərcümə qələmə alınmışdır. 
Misir sultanlığında danışılan türkcəyə (Anadolu səlcuqluları, atabəyliklər və 
xarəzmşahlar ölkəsində işlənən, farsça və ərəbcə kəlmə və terminlərin qa-
rışdığı türkcə saf sayılmadığı üçün) "xalis türkcə" ("ət-türk il-xalis") deyir-
dilər. Bu türkcə ilə yazılan əsərlər  qıpçaq bozqırları ilə Misir və Suriya ara-
sında türk kültür birliyinin qorunmasında da faydalı olurdu: Bərkə Faqih: 
“İrşad ül-Müluk vəs-Səlatin” (1378-ci ildən, fiqh kitabı, tərcümə). Ayrıca 
“Kitab ül-Fiqh bi-Lisan it-Türki”, “Kitabi-Müqəddimə” (Əbül-Leysin fiqh 

90 Təfsilən bax: A. Savran, "İbn al-Azrak, Hayatı, Eserleri və Kaynakları", Atatürk Üniver-
sitesi Edebiyat Fakültesi Araştırma Dergisi, 8, 1978, s. 95-107. 

91 Bax: İA, mad. İbn ül-Esir; M. Şemsettin [Günaltay], İslamda Tarih ve Müverrihleri, İs-
tanbul 1342, s. 147-160; M. Şerafeddin [Yaltkaya]. İbn ül-Esir’ler, İstanbul, 1322 h. 

92 Təfsilən bax: İA, mad. Selçuklular, IV, 4. 

kitabı, tərcümə), “Kitab fi elm in-Nəşşab” (oxçuluğa dair, tərcümə), “Kitab 
ül-Hiyal” (atlara dair, tərcümə).  

Bununla bərabər Misir türk ölkəsində oğuz ləhçəsi ilə də kitablar ya-
zılırdı. Məsələn, Ərzrumlu Daririn əsərləri: “Yusuf və Züleyxa” (1366-cı il-
dən), “Sirət ün-Nəbi” (tərcümə), “Fütuh üş-Şam” (1392-ci ildən, tərcümə). 
Aynca: Şərif Həsən: “Şahnamə” tərcüməsi (XIV əsr), Balıoğlu İbrahim: 
“Hikmətnamə” (mənzum ensiklopediya, XIV əsr) və s93.  

Misir türk kültür çevrəsində diqqəti çəkən bir xüsus da bu dövrdə 
orada bir çox türkcə-ərəbcə lüğət kitabının hazırlanmasıdır. Bu, şübhəsiz, 
hakim zümrə olan türk dilinin yerli aydınlar tərəfindən öyrənilməsi qayəsini 
güdürdü: ibn Mühənna (XIII əsrin sonu): “Hilyət ül-insan və həlbət ül-lisan” 
(nəşr edən A. Battal, 1934); əbu Həyyan: “Kitab ül-İdrak li Lisan ül-Ətrak” 
(1313-cü ildən, nəşr edən Ə. Cəfəroğlu, 1931); “əl-Əfal fi Lisan il-Ətrak”, 
“Zühr ül-Mülk fi Nəhv it-Türk”, “əd-Dürrət ül-Muziyyə fi lüğat it-Türkiy-
yə”, Fəxrəddin Məhəmməd (ölümü 1313, salur boyundan): “Qəvaid ül-
Lisan it-Türk”, Əlaüddin Bilik (qıpçaq): “Ənvar ül-muziyyə”, Məhəmməd 
ül-Bali (ölümü 1302): “əl Umdət ül-Qaviyyə fi luğat it-Türkiyyə”, Cəma-
ləddin Türki (XIV əsr): “Kitab Bulğat ül-Müştaq fi Luğat it-Türk vəl-Qıf-
çaq”, “Tərcümani-türki və ərəbi” (1345-ci ildən, yazarı bilinmir)94 və başqa-
ları. Təəssüf ki, bu əsərlərdən çoxu itmişdir.  
 

 
   
 
 
 
 
 

93 Bax: J. Eckmann, The Mamluk-Kipchak Literature", CAJ, VIII, 1963, s. 308-319; yenə 
onun: "Memluk  Kıpçakçasının  Oguzlaşmasına dair", Türk Dili Araştırmaları Yıllığı, 
1964, s. 35-41. 

94 Bax: İA, mad.  Kıpçak, s. 716; A. İnan, "13-15. Yüzyıllarda Mısırda  Oğuz-Türkmen ve  
Kıpçak Lehçeleri ve "Halis Türkçə", Türk Dili Araştırmaları Yıllığı, 1953, s. 53-71; A 
Caferoğlu, Türk Dil Tarihi, II, İstanbul, 1958, s. 196 və ardı; A. Zajaczkowski, türk. 
tərc. "Yeni Bulunmuş Arapça-Kıpçakça Bir Sözlük", Türk Kültürü Araştırmaları, VI, 
1969, s. 181-196. 

6.ƏDƏBİYYAT 
 

Bu islam-türk dövlətlərində ədəbiyyat və şeir böyük gəlişmə göstər-
mişdir. İran ədəbiyyatının ünlü şairləri: Ünsüri, Fərruxi, Əscədi, Mənuçöhri, 
Qəzairi və başqaları Qəznəvi Mahmudun himayəsində yetişmişlər. Bugünkü 
ədəbi farsçanın təməlini atan məşhur “Şahnamə” şairi, Firdövsi də bunlar 
arasında idi95. “Sindbadnamə” yazarı Zahiri-Səmərqəndi qaraxanilərdən Qı-
lıc Tamğaç xanın inşa divanının rəisi idi. O dövrdə farsça yazan şairlərin ən 
böyüklərindən biri olub şiirlərində bir çox türkcə kəlmə işlədən Suzəniyi- 
Səmərqəndi qaraxanilər sarayının sayğıdəyər siması idi və o, əski uyğur di-
linin islam təsiri altında qarluq, yağma, çigil kimi türk boyları ləhcələri ilə 
qarışmasından meydana gələn qaraxani türkcəsi (Mahmud Kaşğari buna 
“xaqaniyyə" deyir) ilə də -Mənuçöhrinin dediyi kimi- şeirlər yazırdı. Türk 
dilinin Hindistanda getdikcə yayıldığını söyləyən Fəxrəddin Mübarəkşah öz 
tarixində türkcə misralar qeyd etmişdi96.  

Dehli sarayında da şairlər, xüsusilə Əlaüddin Xalac dövründə - qəz-
nəvilərdə və səlcuqlularda olduğu kimi- "məvacibi-şairi" (şairlik ödənəyi) 
alırdılar. Sultan Balabanın oğlu Məhəmmədin işraf divanı rəisi şair Fəxrəd-
din Lubəkı, Hindistanın "Sədi”si deyilən Həsən Səncəri və daşkəndli şair 
Bədrəddin sultanlardan və bəylərdən himayə görürdülər. İslam Şərqinin ən 
böyük şairlərindən biri olan Əmir Xosrov Dəhləvi (ölümü 1325) türk idi, 
anası da Balabanın ariz ül-məmalik (hərbiyyə naziri) olan Timur xanın qızı 
idi. Türk olmaqla öyünən Dəhləvi Sultan Balaban, Əlaüddin Xalac və Qiya-
səddin Tuğluq dövrlərini dilə gətirmiş və sonuncu adına bir “Xəmsə” yaz-
mışdı. Gözəl əsərlərindən biri də Əlaüddin Xalacın oğlu Xızır xan ilə racə-

95 Bax: İA, mad. Firdevsi; Mahmud Gaznevi; Y. Müctehidi, Hakim Farruhi-i Sistani’nin 
Hayatı, İstanbul, 1966. 

96 Tarih-i Mubarekşah, nəşr edən E. D. Ross, London, 1927, s. 44-46. Bu əsər və müəllifi 
haqqında mühüm bir tənqid yazısı, bax: M. Diriöz, Kürk Kültürü, sayı 215-216, 1980, s. 
265-281. 

429 

                                                 



TÜRK MİLLİ KÜLTÜRÜ 

lərdən birinin qızının həqiqi eşqinə həsr edilmişdi97. Hind-türk hökmdarları 
əski hind əsərlərinin tərcümələrinə də yardım etmişdilər. Bunlar arasında ən 
mühümü "Kəlilə və Dimnə" deyə tanınan əxlaq kitabı "Pançatantra"nın qəz-
nəvi sultanı Bəhramşah (ölümü 1157) adına farsçaya tərcüməsidir98. Sonra 
Qiyasəddin Tuğluğun münşilərindən (katib) Məhəmməd Sədr Abdusi hind 
nağıllarını “Bəsatin ül-Üns" adı ilə farsçaya və xalac ailəsinin son illərində 
Mübarəkşahın sarayında şair Ziyaəddin Nəhşəbi "Tuti-namə"ni sanskritcə-
dən farscaya çevirmişdilər. Şeir və ədəbiyyat sahəsində böyük irəliləmələr 
qeyd edilən səlcuqlu dövründə xüsusilə fars ədəbiyyatı çox inkişaf etmişdir. 
Türk sultanlarının maddi, mənəvi himayələri sayəsində İran ədəbiyyatının 
ən seçkin simaları bu çağda yetişmişdilər: Ömər Xəyyam, Ənvəri, Müizzi, 
Lamii Cürcani, Əbül-Məali Nəxxas, Əbu Tahiri-Xatuni, Əbivərdi, İbn ül-
Xəbbariyə, Əzraqi. Digər tərəfdən ərəb ədəbiyyatında mühüm bir mövqe tu-
tan Bahərzi (ölümü 1072) və ünlü “əl-Əhkam üs-Sultaniyyə” müəllifi Qazil-
quzat əl-Mavərdi (ölümü 1051) və başqaları bu dövrün şəxsiyyətləridir. 
Fikir həyatı və ədəbiyyat yönlərindən həm atabəyliklər, həm də türkmən 
bəylikləri böyük inkişaf içində idilər. Fars ədəbiyyatının təsiri altında olan 
eldənizlilər ölkəsində Nizami Gəncəvi (ölümü: 1214?), Xaqani (ölümü: 
1199?) və salğurlu bəyliyində Sədi (ölümü: 1292) kimi İran ədəbi dilinin ən 
böyük üstadları yetişmişdi99.  

Bu dövrdə türk ədəbiyyatı, bilindiyi kimi, Anadoluda gəlişmişdir. 
Malazgirt zəfərindən bəri əski  oğuz mənqibələrini, bozqırların dastani möv-
zular ilə süslənmiş qəhrəmanlıq hekayələrini qopuz çalaraq söyləyən türk-
mən xalq şairlərinin XII-XIII əsrlər Anadolusunun qəza və fəth ruhuna uy-
ğun islami gələnəklərini (Əbu Müslim, Hz. Həmzə, Hz. Əli ətrafında hörü-
lən əfsanələr və s.) türkcə tərənnümləri ilə başlayan bu ədəbiyyatda “Daniş-
məndnamə”100, Battal Qazi dastanı, Sarı Saltuk mənqibəsi101 kimi məhsullar 

97 Bax: M. Wahid Mirza, The Life and Works of Amir Khusrau, Calcutta 1935; N. M. 
Çetin, Amir Xusraw-i Dihlavi’nin Eserlerinin Yazma Nüshaları", Şarkiyat Mecmuası, 
V, 1964, s. 7l-84;  E. Merçil, Emir Husrev-i Dihlevi, s. 186-193. 

98 Bax: İA, mad. Kelile ve Dimne; son türkcə tərc. Ö. R. Doğrul, İstanbul, 1941. 
99 Təfsilən bax: J. Rypka, Poets and Prose Writers of thə late Saljuq and Mongol Periods, 

The Cambridge History of İran, s. 530-605. 
100 Ş. Akkaya, "Kitab-ı Melik Danişmend-Gazi, DTCF Dergisi, VIII, 1-2, 1950, s. 131-144. 

Nəşr edən və frans. tərc. İ. Melikoff, La geste de Melik Danişmənd, Paris, I-II, 1960. 

yanında, yəsəvi şairlərinin təsiri ilə sufiyanə türk ədəbiyyatı cığırı açılmış-
dır. Eyni zamanda Sultan Vələd aracılığı ilə Gülşəhrini və Aşıq Paşa kimi 
klassik türk şeirinin təmsilçilərini hazırlayan bu cığırda ünlü türkmən şairi 
Yunus Əmrə (ölümü 1320) əsrlərcə yetişilməsi mümkün olmayan bir zirvə-
yə yüksəlmişdir102.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

101 F. İz, Saltukname (nəşr). Harward 1974-1976. Sarı Saltuk və türbəsi haqqında təfsilən 
bax: M. Kiel, The Türbe of Sarı Saltuk... 

102  Təfsilən bax: İA, mad. Selçuklular, VI, 4; M. F. Köprülü, Türk Edebiyatında İlk 
Mutasavvıflar, 1966, s. 219-307; Z. Korkmaz, "Yunus Emre ve Anadolu Türkcesinin 
Kurulusundaki Yeri", Türkoloji Dergisi, V, Ankara 1973. 

7. İNCƏSƏNƏT VƏ ABADLIQ FƏALİYYƏTLƏRİ 

 
 
Ortaçağ türk hakimiyyəti dövründə sənət və abadlıq fəaliyyətlərini 

göstərən və aralarında çoxu şahəsər vəsfini daşıyan memarlıq, kitabə, xətt, 
təzhib, süsləmə, miniatür, çini, xalı və kilim kimi sənət əsərlərini burada 
saymağa imkan yoxdur. Qaynaqlarımızın və Nasiri-Xosrovdan (ölümü 
1061) etibarən son zamanlara qədər bir çox səyyahın görüb yazdığı üzrə, 
Çin sərhədlərindən Aralıq dənizinə, oğuz bozqırlarından Hindistan ortaları-
na və Misirə qədər uzanan geniş coğrafiya üzərində gözəl və çox vaxt rəngli 
yazılı, daxilən incə təzyinatlı, bəziləri çini ilə örtülü saray, cami, məscid, 
imarət, han, hamam, darüşşəfa, mədrəsə, xanəgah, türbə, günbəz, fontan, 
çeşmə, səbil, qala, divar, ribat və məzar sənduqəsindən minlərcəsi mövcud-
dur. Biz burada yalnız türklərin bu çağda sənət dünyasına gətirdiyi bu mü-
hüm yenilikləri xatırladacağıq: mədrəsə memarlığı (Bağdad Nizamiyyəsi), 
mədrəsə cami memarlığı (Sultan Məlikşahın İsfahandakı Məscidi-camisi), 
kərpic günbəz memarlığı və qoşa qübbə inşaatı (Mərvdə Sultan Səncər tür-
bəsi, Naxçıvanda Eldənizin zövcəsinin türbəsi), üstüvani, bəzən yivli yüksək 
və incə minarə tipi, "dəmət sütun", "paxlavalı sütun başlığı", "sivri kəmər", 
pəncərələrin qatlar halında sıralanması, "türk üçbucaqları" (qübbə memar-
lığında), dördbucaq və ya beş köşəli mehrab. Yazıda "Səlcuqlu sülsü, nəsxi 
və kufisi". Kitab rəsmi və miniatürdə "Səlcuqlu üslubu" və s.  

Anadolu türkmən pullarındakı təsvirlərin də göstərdiyi kimi, sultan 
Tuğrul bəyin Bağdadda tac qoyub qılınc qurşanması münasibətilə bu törənin 
xatirəsi olaraq hazırlanan təsvirli altun medalyon və Reydə saray həyatını 
canlandıran stuk pannodakı qabartma səlcuqlu dövrü sənətinin nadir örnək-
ləridir. Uyğur türk müsiqisi ilə sıx əlaqəsi olduğu bilinən oğuz musiqisi da-
ha sonra Mavəraünnəhr, Azərbaycan və Anadoluda üç qol halında gəlişmiş 

və türklərin nüfuz etdikləri yerlərə qədər yayılmışdır ki, bu türk musiqisinin 
nəzəriyyatı haqqında bir çox əsər yazılmışdır103.  

Bütün bu türk dövlətlərində daş işçiliyi (məsələn, bütün Anadoluda 
bir ekol halında gəlişən Axlat daş işçiliyi), zərgərlik, misgərlik, zireh, kə-
mər, qalxan, minalı qab emalatı, keramika, yunlu, pambıqlı, qədifə toxucu-
luğu, xalıçılıq və tökmə sənəti ən zərif məhsullarını vermişdilər. Bunlar indi 
də türk və dünya muzeylərinin gözdə əsərlərini təşkil edir104.  

Misirdə Fustat yaxınlığında yeni bir şəhər (əl-Xətai) qurdurmuş olan 
Tolunoğlu Əhməd ayrıca çeşmə, hamam, su bəndi və islam dünyasında ilk 
dəfə yoxsul və fəqirlərin pulsuz tədavi edildiyi bir dövlət xəstəxanası açmış-
dı (873). Buna bağlı bir də aptek vardı. Yenə onun Fustatda inşa etdirdiyi 
"Tüluniyə" camisi islam sənətinə türk zövq və üslubunu qatan ünlü bir 
əsərdir. Oğlu Xumarveyhin salonları hökmdar ailəsi mənsublarının heykəl-
ləri ilə süslü, duvarları altın yaldızlı sarayı ilə Quran surələri biçimində olan 
bağçası məşhur idi. İslam dünyasında bağça kültürü və çiçəkçilik öncə bu-
rada görünmüşdü. Yenə tarixdə ilk dəfə olaraq Səmərrada türklər tərəfindən 
qurulan heyvanat bağçasının daha mükəmməli bu dövrdə Misirdə təsis edil-
mişdi105.  

Qaraxani hökmdarları Mavəraünnəhr, Kaşğar, Balasağun bölgələrin-
də cami, mədrəsə, türbə, yol və köprülər, ayrıca zəngin vəqflərlə dəstəklə-
nən ribatlar tikdirmişdilər. Ərəb tarixçisi əl-Müqəddəsi yalnız İsficab (Say-
ram) bölgəsində 2700 ribat bulunduğunu söyləyir ki, rəqəmdəki mübaliğə 
yenə ribatların o zamankı əhəmiyyətini göstərməyə yarayır. Şəmsül-mülk 
Nəsr xanın Buxarada inşa etdirdiyi köşklər, bağçalar, hovuzlar qoruqlarla 
süslü idi. Ayrıca bir də heyvanat bağçasının bulunduğu "Şəmsabad" sitəsi 
ilə, 1068-ci ildə tikilənn möhtəşəm mehrablı Buxara Ulu camisi çox məşhur 
idi. Sarayının mərmərləri, yaldızları, altundan çiçək və çubuq təzniyatı əl-
Ütbi tərəfindən mədh edilən Sultan Mahmud dövrü Qəznəsi çox abad, süslü 
və yenə Sultan Mahmudun Ləşkəri-Bazar sarayı möhtəşəm idi. Qəznəvi 

103 Bax: İA, mad. Selçuklular, VI, 4. 
104 Təfsilən: O. Aslanapa, Türk Sanatı, III, İstanbul, 1972-73. 
105 Təfsilən bax: A. Metz, Die Renaissance des Islams, 1922, türk. tərc. Ülkü, sayı 50, s. 

126, sayı 77, s. 440 və ardı, sayı 79, s. 30 və ardı; E. Esin, "Türk ül-Acem’lerin..., s. 
328. 

dövlətinin digər şəhərləri də böyük maliyyə sayəsində abad edilmiş, gözəl-
ləşdirilmişdi.  

Hind sultanlığında Aybəg zamanındakı Dehli yanına Əlaüddin Xalac 
Siri qəsəbəsini, Qiyasəddin Tuğluq Tuğluqabad qəsəbəsini, Məhəmməd 
Tuğluq Cahanpənah qəsəbəsini, Firuz Tuğluq Firuzabad qəsəbəsini əlavə et-
mişlər, beləliklə, Dehli 5 şəhərin bir araya gəldiyi müəzzəm bir bəldə ol-
muşdur. Cəlaləddin Firuz Camnə çayı üzərində bir yeni şəhər saldırmışdı 
(1290). Əski Dehlidə Qütbəddin Aybəgin başladıb İltutmuşun tamamlatdığı 
Qutb Minarə müsəlman türklərin Hindistanda bir zəfər abidəsi idi106. Ayrıca 
burada Qüvvət ül-İslam camisi ilə Sultan Raziyyənin tikdirdiyi türbələr 
var107. Bağça kültürü Hindistana da türklər tərəfindən gətirilmişdir. Bütün 
bu əsərlər, qalıntılarından anlaşıldığı üzrə, birər gerçək sənət əsəri 
heybətində idi. Türklər başqa yerlərdə olduğu kimi, burada da sənət və 
məmarlığa öz damğalarını vurmuşlar.  

Bu türk dövlətlərindən qalma qalalar, divarlar, saraylar, camilər, tür-
bələr, mədrəsələr, məzar sənduqələri, xəstəxanalar, karvansaralar, ribatlar, 
körpülər, su yolları və sairdən bir qisminin xarabaları hələ də mövcuddur. 
Bu abadlıq fəaliyyətinin ən yaxşı dəlilləri bir çoxu əldə olan kitabələrdir. 
Şiddətli monqol təxribatına uğrayan xarəzmşahlar ölkəsi dışında (paytaxt 
Gürgəncdə monqol istilasından sonra yalnız iki əsər ayaqda qalmışdı: Əski 
saray üə Sultan Təkişin türbəsi). Bütün bu məmləkətlər türklər zamanında 
meydana gətirilən əsərlərlə dolu idi: Şiraz, Naxçıvan, Təbriz, salğurluların 
və eldənizlilərin, Mosul, Hələb, Şam, başda Nurəddin Mahmud olmaq üzrə 
zəngililərin, Ərbil bəytəginlilərin, Tərcan saltukluların, Ərzincan, Kəmah, 
Divriyi məngücüklülərin, Kayseri, Sivas, Tokat və başqaları danişməndli-
lərin, Mardin, Diyarbakır, Silvan, Harput, Hasankeyf və başqaları artuklu-
ların, Qahirə, İskəndəriyyə, Dimyat ... türklərin əsərləri ilə süslənmişdi. Bu 
ölkələrdə zamanımızda belə tarixi əsərlərin çoxu o çağın xatirələridır və 
ümumiyyətlə səlcuqlular tərəfindən ortaya qoyulanlardan daha çox və daha 
sənətkaranədir. Adları keçən şəhərlər türk sənət özəlliklərini daşıyan ulu ca-

106 Təfsilən bax: Narşahi, Tarih-i Buhara, neşr eden Ch. Schefer, 1892, s. 27 və ardı, 49; Y. 
H. Bayur, həmin əsər, s. 361. 

107 Təfsilən bax: W. Haig, Thə Monuments of Müslim İndia, The Cambridge History of 
İndia, III, 1965, s. 568-640. 

milər, gümbəzlər, mədrəsələr və s. ilə tam bir ortaçağ türk bəldəsi mənzə-
rəsini əsrlərcə mühafizə etmişlər. 

* * * 
İslam çevrəsində qurulan və türk-islam kültürünün gəlişməsinə bö-

yük ölçüdə xidmət etdiyini gördüyümüz dövlətlərdə, buraya qədər təmas 
edilənlər islam ammə hüququnda görünən dəyişiklik, təsəvvüfi mahiyyət-
dəki davranış və inancların yayılmasında təsiri olan düşüncə hürriyyəti, fəl-
səfə və dini hüquq mövzusundan ziyadə siyasi əxlaq sahəsində əsərlərin ya-
zılmasını təmin edən gerçəkçi düşüncə, əski türk boy siyasi təşkilatının da-
vamı durumunda olan "bəylik" idarələri və başqalarının dışında digər türk 
kültür ünsürlərinin də yaşadığı şübhəsizdir. Bu yöndən ana dili türkcə başda 
gəlir. Qaraxanilərdə dövlət, xalq dili və ədəbi dil türkcə idi. Qəznəvi saray-
larında türkcə danışılırdı108. Xarəzmşahlarda sarayda və orduda hakim dil 
yenə türkcə idi. Sultan Əlaüddin Məhəmməd xəlifənin elçisi ilə danışarkən 
özünün türk olduğunu və ərəbcə bilmədiyini söyləmişdi109. Dehli sultanlı-
ğında idarəçi təbəqə və ordu mənsubları tərəfindən türkcə danışıldığını Fəx-
rəddin Mübarəkşaha aid edilən əsər və türkcə təbirlər göstərməkdədir110. 
Səlcuqlularda da durum belə idi. Sarayda və hər tərəfə dağılmış, böyük rə-
qəmlərə yüksələn türk hərbi qüvvələrinin hər yerdə danışdığı dil türkcə idi. 
Bu etibarla, bu dövr islam-türk dövlətlərində "dövlət dili"nin bəzilərində 
ərəbcə, bəzilərində farsça olduğu haqqındakı iddiaların dəyəri yoxdur. Zira 
ancaq son əsrlərdə milli dövlətlərin təşəkkülü ilə ortaya çıxan "rəsmi dil" 
anlayışını ortaçağlarda aramaq doğru deyildir. O dövrlərdə həm yazışma, 
həm danışma dilinin təyinində başlıca amil xalq kütləsi idi. İran sahəsində 
və ərəb məmləkətlərində idarəni türkcə ilə yürütmək mümkün ola bilməzdi. 
Buna görə, türklərin daha öncələri gəlişmiş ədəbi dili və öz yazıları olduğu 
halda o çağda islam dininin təsiri ilə Quran dili olduğu üçün yayğın ərəbcə 
və xalqın əksəriyyətinin ana dili olan farsça yanında türk dilinin dövlətlər 
ölçüsündə ümumiləşməmiş olmasını təbii qarşılamaq lazımdır. Digər tərəf-

108 C.E. Bosworth, A Turco-Mongol Practice amongst the cariy Ghaznevids, CAJ, VII, 4, 
1962, s. 239. 

109 Bax: İ. Kafesoğlu, Harezmşahlar Devleti Tarihi, s. 218. 
110 Böyük şair Xosrov Dəhləvi türkcənin yayğınlığını "dünyada hökmdarlardan çoxunun 

türk olmasına bağlayır, bax: E. Mərçil, həmin əsər., s. 191. A. Schimmel, Hindistanda 
Türk Dili ve Edebiyatı", Türk Dünyası Araştırmaları, sayı 24,1983, s. 165-172. 

dən, Böyük Səlcuqlu imperatorluğu zamanında türkcənin əhəmiyyətini gös-
tərən sənədlərın başlıcası 1074-cü ildə Bağdatta Mahmud Kaşğari tərəfindən 
yazılan “Divanü lüğat-it-türk”dür ki, müəllif bu kitabını türk olmayanların 
türkcə öyrənmək ehtiyaclarını qarşılamaq üzrə yazdığını qeyd edir. Bu əsər-
də işarət edilən "türk dilini öyrəniniz, çünkü türklərin səltənəti uzun sürə-
cəkdir" məalındakı bir hədis də dövrün diqqətə dəyər bir düşüncəsini ifadə 
edir. Türk sözünün "olğunluq çağı" mənasına gəldiyini söyləyən Mahmud 
Kaşğarinin ortaya qoyduğu üstünlük hissi ibn Həssul kimi dövlət adamları, 
Saaləbi və Qazzi kimi şairlər tərəfindən də ifadə edildiyinə görə, o zamankı 
türk topluluğuna hakim olan həmləçi ruhu yaxşı göstərir. Necə ki türk nüfu-
sun kəsafət qazandığı Anadoluda bu ruh büsbütün canlanmış, Yunus Əmrə 
başda olmaq üzrə bir çox böyük şairlər və ədiblər yetişmişdi. Konyada türk-
cə üçün fərman çıxaran (1277) Qaramanoğlu Məhməd bəy kimi siyasi təm-
silçilər də tapan ana dili yazı və danışma dili halına gəlmişdir111.  

Bunun dışında, əski türk örf və adətlərindən çoxu bu türk dövlətlə-
rində davam etməkdə idi. Məsələn, türklərə "köpəyə bənzər" bir heyvanın 
bələdçilik etməsi haqqında rəvayət112 əski bozqurd əfsanəsinin türkmənlər 
arasında yaşadığını göstərdiyi kimi, səlcuqlu rəsmi yazılarında, sultanın tuğ-
rasında, pullarda, çətir üzərində görünən və Sultan Tuğrul bəyin tələbi ilə 
imperator K. Monomax tərəfindən İstanbuldakı caminin mehrabına həkk et-
dirilən ox və yay əski bir gələnəyin davamından başqa bir şey deyildi. Əski 
göytürk və xəzər xaqanlıqlarında mövcud olub səlcuqlu təşkilatında da çox 
mühüm bir yer tutan atabəylik müəssəsəsi113 və qadına dövlət işlərində rol 
veriləcək qədər etibar edilməsi islam Şərqi dünyasına türklərin gətirdiyi ida-
ri və sosial yeniliklərdəndi.  

Orduda izdihamlı süvari birliklərinin təşkili, sağ-sol təqsimatı, böyük 
savaşlarda tətbiq edilən "Turan taktikası" bozqır kültürünün İran sahəsindəki 
türklər tərəfindən yaşadılan dəyərləridir və bunlar kiçik fərqlərlə ta Osmanlı 
dövründə də görünür. Yenə əski türk gələnəklərinin davamı olan yuğ, levi-
ratus, sultanların dövlət əyanlarına və xalqa toylarda ümumi ziyafətlər ver-

111 Təfsilən bax: İA, mad, Selçuklular, VI, 4. 
112 Bax: Süryani Mihael, fransızca tərc. J. B. Chabot, Chronique..., III, s. 153,155. 
113 Gürcü dövlətində də kraliçə Tamara zamanında (1184-1213) türkcə "Atabəylik” adı ilə 

bir məqam təsis edilmişdi, bax: M. Brosset, Histoire de la Georgie, I, 1849, s. 474. 

məsi114, bu ziyafətlər sonunda boşqab, qaşıq və sairənin yağmalanması115 əs-
ki türk hakimiyyət anlayışında "dövlət malında xalqın hissəsi vardır qav-
ramının əlaməti idi. Müxtəlif rənglərdə və biçimlərdə bayraqlarla birlikdə 
tuğdan istifadə edilməsi, sürək ovları, xarəzmşahlarda, Dehli sultanlığında, 
Misirdə yayğın olan top və çövkən (çöyən) oyunu, Sultan Tuğrul bəyin son 
evliliyi münasibətilə Bağdaddaki düyündə türk şərqiləri söylənərkən şəxsən 
oynadığı və Bartholda görə116 ruslara keçmiş olması mühtəməl türk rəqsi, 
hərbi qiyafət və türk ünsürü arasında türk törəsi hökmlərinə görə yürüdülən 
örfi hüquq Orta Asiyadan intiqal edərək türk-islam dünyasında yüz illərcə 
yaşayan kültür xüsusiyyətləri idi. Şərqi Anadolu bəyliklərində hökmdarlar, 
artuklu, məngücüklü, saltuklu və s. kitabələrində göründüyü kimi, alp, qut-
luğ, inanc, uluğ, tuğrul, yabğu, alp tuğrul, təgin və sair kimi türkcə ünvan-
larla anılır və pullarına öz boy damğalarını vurdururdular. Bu bəyliklər hər 
halda qərbdə Anadolu səlcuqluları və şərqdə xarəzmşahlara nisbətlə millilik-
lərini daha yaxşı qorumaqda idilər. Ancaq türklük şüurunun qüvvətli tutul-
masını təmin edən elmi, ədəbi sahədəki fəaliyyətlərə imkan hazırladıqlarını 
bildiyimiz Misir idarəçiləri özlərini türkmənlərdən də üstün sayırdılar. Ora-
da yalnız orduda deyil xalq arasında da atlı idmanlar, ovçuluq, çövkən oyu-
nu kimi bozqır gələnəkləri davam etdirilir, çox vaxt "törə" hökmləri yürüdü-
lür və dövlət doğrudan-doğruya "türk" adını daşıyırdı (əd-dövlət it-türkiy-
yə"). Bütün bu türk-islam dövlətlərində türklərə yabançılar tərəfindən yük-
sək vəsfdə, üstün insanlar gözü ilə baxılmış və türklərin qabiliyyət, gözəllik 
və şücaətləri öyülmüşdür117.  

 
 

114 Böyük Səlcuqlu vəziri Nizamülmülkə görə (bax: Siyasətnamə, fəsil, 36, Əndər xan ni-
hadeni-padişah) hökmdar yeməyinə sədaqətləri bəlli olanların gəlməməsi önəmli deyil-
dir, fəqət başqalarının gəlmələri məcburidir (ayrıca bax: TM, XII, s. 250).  

115 DLT, III, s. 438, bax: A. İnan, Dede Korkut Kitabında Eski İnançlar ve Gelenekler", 
Türk Kültürü Araştırmaları, III-IV-V-VI, 1969, s. 151 və ardı; F. Sümər, Oğuzlar..., s. 
401. 

116 Bax: Barthold, ...Dersler, s. 97. 
117 Bax: məsələn, əl-Cahiz, ibn Həssul, Zəmaxşəri, Mübarəkşah, əl-Öməri... Ayrıca şairlər 

üçün bax: Ş. Yaltkaya, Türklere Dair Arapça Şiirler, TM, V, 1936, s. 307-326.  İ. Kafes-
oğlu, Sultan Melikşah..., s. 193 və ardı. Əlavə bax: G. Doerfer, həmin əsər, II, s. 467. 

rində çıxan Azərbaycan bugün jurnalının baş redaktoru oldu.   

1984-91-də latin, kiril və ərəb əlifbalarıyla nəşr olunan Odlar Yurdu qə-
zetinin baş redaktoru oldu. 

1991-93-də Hürriyet qəzeti (İstanbul) və Uluslararası Haber Ajansının 
(UHA) Azərbaycan müxbiri oldu.  

1993-97-də Yeni Forum jurnalının (Ankara) təmsilçisi oldu.  
1993-94-də Xarici Turizm Şurasının idarə rəisi işlədi.  
1994-96-da XXI əsr qəzetinin baş redaktoru oldu.  
1992-97-də Azərbaycan Jurnalistlər Birliyinin katibi oldu (ictimai əsas-

larla).  
1997-dən Azərbaycan Jurnalistlər Birliyinin baş katibidir (ictimai əsas-

larla).  
2002-2006-da Bakı Dövlət Universiteti türkologiya kafedrasında işlədi, 

azərbaycanca və rusca Türk mədəniyyət tarixi, Türkologiyanın əsasları, Divanü 
lüğat-it-türk, Kitabi-Dədə Qorqud, Qutadğu Bilig, Manas dərsləri oxutdu.  

2007-2012-də filologiya fakültəsi bədii tərcümə elimi-tədqiqat laborato-
riyasının müdiri oldu. 2012’də türk xalqları ədəbiyyatı kafedrasının, 2016’da tür-
kologiya kafedrasının müdiri seçildi.  

Namizədlik dissertasiyasını Qutadğu Bilig üzrə, doktorluq dissertasiyası-
nı  Divanü lüğat-it-türk  üzrə yazdı.  

Jurnalistika sahəsində Qızıl qələm, Həsən Bəy Zərdabi, Humay, Türkiyə-
nin Yeni Orhun,  Küveytin İslama xidmət mükafatlarını aldı. Akademik araşdır-
malarına və tərcümələrinə görə Türkiyənin Türk Dünyasına xidmət və Qızıl alma 

ödüllərinə, Özbəkistanın Babur, Türkmənistanın Altın əsr, Ukraynanın Bəkir Ço-
banzadə, TürkSOY-un Özəl ödülünə, Qazaxıstanın, Türkmənistanın, Qırğızısta-
nın, Tatarıstanın və TÜRKSOY-un medallarına layiq görüldü.  

Beynəlxalq Mətbuat İnstitutunun (İPİ, Vyana) və Avrasiya Yazarlar Bir-
liyinin (Ankara) üzvüdür.  

50-dən artıq beynəlxalq simpozium və konfransda iştirak etdi.  
2010-cu ildə Azərbaycanın əməkdar jurnalisti fəxri adina, 2014-cü ildə 

Azərbaycanın “Şöhrət” ordeninə layiq görüldü. 
Türkologiya, ədəbiyyat, tarix və jurnalistika sahələrində kitablar yazdı. 

Türk, rus, özbək, qazax, türkmən, qırğız, tatar, başqırd, qaqauz dillərindən tərcü-
mələri var.  

 
Yazdığı kitablar: 
1. İqlimdən iqlimə, təqvimdən təqvimə. Bakı: İşıq, 1987, 104 s.  
2. Qutadğu Bilig. Bakı: Elm, 2003, 320 s. 
3. M.K.Atatürk TBMM-in banisidir. Bakı: Milli Məclis mətbəəsi, 2003, 

26 s. 
4. Mahmud Kaşğari və onun Divanü lüğat-it-türk əsəri. Bakı: MBM, 

2008, 432 s. 
5. Mahmud Kaşğarinin 1000 illik yubileyinə 1000 biblioqrafik göstərici. 

Bakı: MBM,  2008, 96 s. 
6. Mahmud Kaşğarinin Divanü lüğat-it-türk əsəri üzrə biblioqrafik və 

qrammatik göstərici. Bakı: MBM, 2008, 192 s. 
7. Mahmud Kaşğari və onun Divanü lüğat-it-türk əsəri. Bakı: MBM, 

2008, 532 s. 
8. Mahmud Kaşğarinin Divanü lüğat-it-türk əsərinin tədrisi. Bakı: 

MBM, 2010, 192 s. 
9. Türk xalqları ədəbiyyatı. Bakı: MBM, 2011, 320 s. 
10. Orxon abidələri. Bakı: Elm və təhsil, 2012, 272 s. 
11. Kutadgu Bilig Bibliyografyası. Bakü: BXQR, 2016, 192 s. 
12. Bağımsızlık Dönemi Azerbaycan Edebiyatı. Bakü: 2016, 280 s.   
13. Kitabi-Dədə Qorqud biblioqrafiyası. Bakı: BXQR, 2017, 1-ci cild, 

624 s. 
14. Kitabi-Dədə Qorqud biblioqrafiyası. Bakı: BXQR, 2017, 2-ci cild, 

336 s. 

15. Yusuf Balasagunlu ve Kutadgu Bilig Bibliyografyası. Bakü: BXQR, 
2017, 336 s. 

16. Qutadğu Bilig hikmətləri. Bakı: BXQR, 2017, 136 s. 
 
Tərcümə etdiyi kitablar: 
1. Azerbaycan Masalları. Türkiyə Türkcəsinə. Bakı: Yazıcı, 1982, 196 s. 
2. M.B.Məmmədzadə. Milli Azərbaycan hərəkatı. Türkcədən. Bakı: 

Nicat, 1991, 248 s. 
3. Faruq Sümər. Oğuzlar. Türkcədən. Bakı: Yazıçı, 1992, 432 s. 
4. Yusif Balasağunlu. Qutadğu Bilig. Əski türkcədən. Bakı: Azərnəşr, 

1994, 492 s. 
5. Murad Tağı. Həyatım. Türkcədən. Bakı: Oka Ofset, 1998, 92 s.  
6. Erik Fichtelius. Jurnalistikanın on qızıl qaydası. Ruscadan. Bakı: AJB, 

2002, 192 s. 
7. Bahəddin Ögəl. Türk mifologiyası. Türkcədən. Bakı: Səda, 2004, I 

cilt, 626 s. 
8. Mahmud Kaşğari. Divanü lüğat-it-türk. Əski türkcədən. Bakı: Ozan, 

2006, I cild, 512 s. 
9. Mahmud Kaşğari. Divanü lüğat-it-türk. Əski türkcədən. Bakı: Ozan, 

2006, II cild, 400 s. 
10. Mahmud Kaşğari. Divanü lüğat-it-türk. Əski türkcədən. Bakı: Ozan, 

2006, III cild, 400 s. 
11. Mahmud Kaşğari. Divanü lüğat-it-türk. Əski türkcədən. Bakı: Ozan, 

2006, IV cild, 752 s. 
12. N.Ozerov. İlham Əliyev: Mən Azərbaycanıma inanıram. Ruscadan. 

Bakı: Azərnəşr, 2007, 376 s. 
13. Mahmud Kaşğari. Divanü lüğat-it-türk. Ruscaya. Bakı: MBM, 2009, 

I cild, 512 s. 
14. Mahmud Kaşğari. Divanü lüğat-it-türk. Ruscaya. Bakı: MBM, 2009, 

II cild, 400 s. 
15. Mahmud Kaşğari. Divanü lüğat-it-türk. Ruscaya. Bakı: MBM, 2009, 

III cild, 492 s. 
16. Oraz Yağmur. Qarabağlı ananın ağısı. Türkməncədən. Bakı: MBM, 

2009, 84 s. 

17. XX əsr özbək şeiri antologiyası. Özbəkcədən. Bakı: MBM, 2009, 96 
s. 

18. Molla Nəfəs. Bu məkana gəlmişəm. Türkməncədən. Bakı: MBM, 
2010, 160 s. 

19. Molla Nəfəs. Seçilmiş əsərləri. Türkməncədən. Bakı: MBM, 2010, 
240 s. 

20. Todur Zanet. Ana dilim. Qaqauzcadan. Bakı: MBM, 2010, 104 s. 
21. Məxdumqulu Fəraqi. Seçilmiş əsərləri. Türkməncədən. Bakı: MBM, 

2010, 448 s.  
22. Türk ədəbiyyatı tarixi. Türkcədən. Bakı: MBM, 2010, 602 s., I cild. 
23. Türk ədəbiyyatı tarixi. Türkcədən. Bakı: MBM, 2010, 658 s., II cild. 
24. Nurməhəmməd Əndəlib. Şeirlər. Poemalar. Dastanlar. Türkmən-

cədən. Bakı: MBM, 2011, 292 s.  
25. Zəhirəddin Məhəmməd Babur. Seçilmiş əsərləri. Çağataycadan. 

Bakı: MBM, 2011, 328 s.  
26. Sultan Hüseyn Bayqara. Divan. Çağataycadan. Bakı: MBM, 2011, 

248 s.  
27. Abdulla Tukay. Millətim. Tatarcadan. Bakı: MBM, 2011, 268 s. 
28. Abdulla Tukay. Seçilmiş əsərləri. Tatarcadan. Bakı: Nağıl Evi, 2011, 

268 s. 
29. Mehri Xatun. Divan. Türkcədən. Bakı: MBM, 2011, 368 s. 
30. Zəhirəddin Məhəmməd Babur. Baburnamə. Çağataycadan. Bakı: 

BXQR, 2011, 432 s.+ 32 s. rəngli miniatür. 
31. Qurbanqulu Berdimühəmmədov. Axaltəkə atı. Türkməncədən. Bakı: 

CBS, 2011, 232 s. 
32. Türkmən şeiri antologiyası. Türkməncədən. Bakı: 2011, MBM, 400 

s. 
33. Abdulla Şahbəndə. Seçilmiş əsərləri. Türkməncədən. Bakı: MBM, 

2011, 104 s. 
34. Türkmən müəmmaları, deyişmələri və vücudnamələri. Türkmən-

cədən. Bakı: MBM, 2011, 128 s. 
35. Monqolların gizli tarixi. Türkcədən, ruscadan, almancadan. Bakı: 

MBM, 2011, 360 s. 
36. Əli Ağbaş. Seçilmiş şeirləri. Türkcədən. Bakı: Elm və təhsil, 2011, 

150 s. 

37. Bəkir Çobanzadə. Seçilmiş şeirləri. Kırım-tatarcadan. Bakı: Nurlan, 
2011, 160 s. 

38. Bəkir Çobanzadə. Seçilmiş bədii əsərləri. Kırım-Tatarcadan. Bakı: 
BXQR, 2012, 240 s. 

39. Dövlətməmməd Azadi. Seçilmiş əsərləri. Türkməncədən. Bakı: Nur-
lan, 2012, 264 s. 

40. Faruq Sümər. Oğuzlar (Türkmənlər). Türkcədən. Bakı: BXQR, 
2013, 456 s. 

41. Gülzura Cumakunova. Toktoqul. Qırğızcadan. Əskişəhir: 2014, 320 
s. 

42. Qız Cibək. Qazaxcadan. Bakı: BXQR, 2016, 244 s.  
43. Rəcəb Albayraq. Türklərin İranı. Türkcədən. Bakı: Mütərcim, 2016, 

I cild, 628 s. 
44. Rəcəb Albayraq. Türklərin İranı. Türkcədən. Bakı: Mütərcim, 2016, 

II cild, 628 s. 
 Evlidir, üç övladı var.  
Türkcə, rusca, almanca və ermənicə bilir. 
Telefon: (99 050) 354 24 41. 
e-mail: ramizasker@gmail.com 
 
 
 
 
 
 

 
 
 
 
 
 
 
 
 
 

472 

mailto:ramizasker@gmail.com


TÜRK MİLLİ KÜLTÜRÜ 

 

 
Uluslararası Türk Kültürü Təşkilatı 

TÜRKSOY kitabxanası seriyası – 33 
 
 

AMEA Folklor İnstitutu 
Elmi Şurasının qərarı ilə nəşr edilir 

 
Türkcədən uyğunlaşdıran 

və önsözün müəllifi: 
Prof. Dr. Ramiz ƏSKƏR 

 
Elmi redaktor: 

AMEA-nın həqiqi üzvü, 
Prof. Dr. Muxtar İMANOV 

 
Redaktor: 
Əli ŞAMİL, 

Nailə ƏSKƏR 
 

İbrahim Qəfəsoğlu. Türk milli kültürü. Bakı, 2017, 474 s. 
 
 
 
 
 
 
 
 
 
 
 
 

473 

http://www.turksoy.org.tr/


TÜRK MİLLİ KÜLTÜRÜ 

 
 
 
 
 
 
 
 
 

Yığım: Şəfəq. 
Təshih: Ülviyyə. 
Dizayn: Fateh. 

Çapa imzalandı: 22 avqust 2017. 
Tiraj: 500 ədəd. 
BXQR mətbəəsi. 
Bakı-Azərbaycan. 

 
 
 
 
 
 
 

474 


	2.TƏŞKİLAT
	3.  XALQ VƏ TORPAQ

